
Planifikimi i orës mësimore – 1.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   Veprimtari praktike
1. Fotosinteza

2. Kërkim shkencor

	Situata e të nxënit
Bima kërkon dritë për të prodhuar ushqimin e saj

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në mënyrë konstruktive mbi ndërtimin e lules  dhe rolin e farave në vazhdimësinë e jetës te bimët.

Kompetenca e të menduarit: Nxënësi përpunon në mënyrë kritike informacionet përreth llojeve të pjalmimit te bimët.

Kompetenca e të nxënit: Nxënësi parashtron pyetje dhe jep përgjigje mbi rëndësinë dhe mënyrat e shpërndarjes së farave në natyrë.

	Rezultatet e të nxënit sipas kompetencave të fushës së orës mësimore
Nxënësi: 

· Kupton procesin e fotosintezës dhe shkruan ekuacionin e saj me fjalë;

· Shpjegon si mbërrijnë dioksidi i karbonit dhe uji në kloroplaste;

· Realizon provat e niseshtesë në gjethe të ndryshme dhe tregon ku ndodh fotosinteza;

· Sugjeron dhe bën veprimtari paraprake për të vendosur se çfarë do të hetojë;

· Vendos se cilat matje e vëzhgime janë të domosdoshme dhe cilat pajisje duhen përdorur.
	Fjalët kyçe: 

Fotosintezë, kloroplaste, dioksid karboni, ujë, oksigjen, glukozë, prodhues.

Hetim shkencor, pajisje, prova paraprake, vlerësim i rezultateve.

	Lidhja me fushat e tjera ose me temat ndërkurrikulare:
Gjuha dhe komiunikimi: Nxënësi për të analizuar dhe vlerësuar rezultatet gjatë studimit të dukurive  natyrore, duhet të zhvillojë kompetencën e komunikimit dhe të përdorë drejt gjuhën dhe terminologjinë e shkencës.

TIK-u mbështet hetimin e proceseve në fushën e shkencave  dhe lehtëson bashkëpunimin e nxënësve me njëri-tjetrin.

Nxënësi mund të zbulojë dhe vizualizojë konceptet abstrakte  të fushës së shkencave të natyrës duke përdorur mjete për të ndryshuar ndryshoret dhe për të shprehur nëpërmjet formulave lidhjen mes tyre.
	Burimet:
Teksti mësimor, fletore pune, vazo me bimë, tretësirë jodi.

Bimë, llambë e fuqishme, filtra, gotë qelqi.

	Metodologjia dhe veprimtaritë e nxënësve
Brainstorming( Stuhi mendimesh)

Punë në grupe

DDM –Di/ Dua të di/ Mësova(Nxë)
Diskutim i drejtuar

	Përshkrimi kontekstual i situatës

Sonila kreu një veprimtari të thjeshtë praktike. Mori dy vazo me lule; një nga vazot e vendosi në një mjedis me dritë dhe vazon tjetër me bimë e vendosi në një mjedis ku nuk ka dritë. Sonila vëzhgoi me kujdes dhe mbajti shënim ecurinë e zhvillimit të bimëve në mjedise të ndryshme.

Cila nga bimët u zhvillua në mënyrë të shëndetshme? Cili nga faktorët i mungoi bimës së dytë e cila nuk u rrit në mënyrë të shëndetshme?

	Veprimet e kryera për trajtimin e situatës
1-Parashikimi i njohurive - Stuhi mendimesh

Ju drejtoj nxënësve këto pyetje:

Shkruaj në tabelë konceptet:

Grupi i parë

Tregoni përse kafshët varen nga bimët për të jetuar?

Cilët janë faktorët e nevojshëm për zhvillimin e fotosintezës?

Grupi i dytë

Si ndikon faktori dritë në zhvillimin e procesit të fotosintezës?

Çfarë metode do të ndiqnit për të hetuar ndikimin e dritës në fotosintezë?

Nxënësit:

Tregojnë mendimet e tyre për pyetjet e drejtuara nga mësuesi. Nxënësit punojnë në grupe për të diskutuar dhe shkëmbyer idetë e tyre me shokët.

Mësuesi:

Shkruan në tabelë të gjitha idetë e diskutuara nga nxënësit. Nxënësi duke dëgjuar mendimet e shokëve mund kujton dhe zgjeron njohuritë.

2-Ndërtimi i njohurive – DDM
Nxënësit:

Punojnë në grupe;

Lexojnë me kujdes informacionin e dhënë në tekst;

Plotësojnë kolonën – Di, me informacionin që dinë; Në kolonën-Dua të di, shkruajnë pyetje përreth çështjeve që ata duan të dinë më tepër; Në kolonën e tretë bëjnë një përmbledhje të informacionit të ri që u përvetësua nga teksti.

Di

Dua të di

Nxë

-Bimët e gjelbra e prodhojnë vet ushqimin;

-Kafshët e marrin ushqimin të gatshëm nga bimët;

-Bimët kanë pigment të gjelbër të quajtur kloroplaste.

-Si dhe ku realizohet procesi i fotosintezës?

-Të shkruaj me fjalë ekuacionin e fotosintezës;

-Cila është varësia midis bimëve dhe kafshëve?

-Ku qëndron dallimi midis fotosintezës dhe frymëmarrjes?

-Si realizohet prova për të vërtetuar se fotosinteza ka ndodhur në një gjethe?

-Çfarë veprimtarie duhet të kryej për të hetuar rolin e dritës në fotosintezë?

-Për zhvillimin e fotosintezës bima përthith ujë nga toka dhe dioksid karboni me anë të qelizave  të gjethes. Fotosinteza zhvillohet në kloroplastet përthithin energjinë e dritës së diellit. Në fund të procesit përftohet glukozë dhe oksigjen.

-dioksid karboni+ujë →glukozë+oksigjen

-Bimët janë prodhuese. Kafshët ushqehen me bimë dhe marrin prej tyre një pjesë të energjisë të prodhuar në fotosintezë-glukozë.

-Fotosinteza e prodhon glukozën-frymëmarrja e zbërthen atë.

-Frymëmarrja e shfrytëzon oksigjenin kurse fotosinteza e prodhon atë.

-Për të zbuluar se ku ndodh fotosinteza përdoret tretësira e jodit.

-Për të hetuar rolin e dritës në fotosintezë duhet të kryejmë një veprimtari për matjen e fotosintezës në  gjethet e bimëve.  

3-Përforcimi i njohurive: Diskutim i drejtuar 

Nxënësi:

· Shpjegon faktorët e nevojshëm për zhvillimin e fotosintezës;

· Tregon si rrjedh energjia në një zinxhir ushqimor;

· Krahason fotosintezën me frymëmarrjen;

· Përshkruan se prania e niseshtesë në qelizat e gjethes tregon se aty ka ndodhur fotosinteza;

· Tregon se drita është një faktor shumë i rëndësishëm për zhvillimin e fotosintezës;

· Shkruan me fjalë ekuacionin e fotosintezës dhe e interpreton atë.

	Vlerësimi i situatës:
Situata quhet e realizuar nëse nxënësi:

· Tregon kushtet e nevojshme për zhvillimin e fotosintezës;

· Shpjegon rolin e dritës në zhvillimin e fotosintezës;

· Heton nëse në gjethe ka ndodhur apo jo fotosinteza me anë të tretësirës së jodit.

	Vlerësimi:
Nxënësi vlerësohet për:

· Pjesëmarrje aktive në punën në grup gjatë orës së mësimit;

· Përdorim të saktë të fjalorit shkencor gjatë orës së mësimit;

· Saktësinë më të cilën shpjegon kushtet e përshtatshme të zhvillimit të fotosintezës;

· Korrektësinë me të cilën kryen një kërkim shkencor për hetimin e rolit të dritës në fotosintezë.

	Detyrë dhe punë e pavarur:

Nxënësi punon në fletore pune ushtrimet;
1-Fotosinteza-faqe 6.


Planifikimi i orës mësimore – 2.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   Veprimtari praktike
1- Vëzhgimi i kloroplasteve
2- Ndikimi i dritës mbi fotosintezën

	Situata e të nxënit
Kloroplastet dhe ndikimi i dritës në fotosintezë

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në mënyrë konstruktive mbi ndërtimin e lules dhe rolin e farave në vazhdimësinë e jetës te bimët.

Kompetenca e të menduarit: Nxënësi përpunon në mënyrë kritike informacionet përreth llojeve të pjalmimit te bimët.

Kompetenca e të nxënit: Nxënësi parashtron pyetje dhe jep përgjigje mbi rëndësinë dhe mënyrat e shpërndarjes së farave në natyrë.

	Rezultatet e të nxënit sipas kompetencave të fushës së orës mësimore
Nxënësi: 

· Vëzhgon në mikroskop kloroplastet;

· Përshkruan ndikimin e dritës mbi procesin e fotosintezës;
	Fjalët kyçe: 

Fotosintezë; Kloroplaste; Energji e dritës së diellit; Gjethe

	Lidhja me fushat e tjera ose me temat ndërkurrikulare:
Gjuha dhe komunikimi: Nxënësi për të analizuar dhe vlerësuar rezultatet gjatë studimit të dukurive  natyrore, duhet të zhvillojë kompetencën e komunikimit dhe të përdorë drejt gjuhën dhe terminologjinë e shkencës.

TIK-u mbështet hetimin e proceseve në fushën e shkencave  dhe lehtëson bashkëpunimin e nxënësve me njëri-tjetrin.

Nxënësi mund të zbulojë dhe vizualizojë konceptet abstrakte të fushës së shkencave të natyrës duke përdorur mjete për të ndryshuar ndryshoret dhe për të shprehur nëpërmjet formulave lidhjen mes tyre
	Burimet:
Për temën e parë:

Fletore pune, një bimë aloe vera dhe një qepë; një mikroskop me dritë ose me llambë, një pincetë, tretësirë jodi; dy xhama  objektivi dhe dy xhama mbulues, një laps i mprehtë;

Për temën e dytë:

Ujë që përmban 10 g NaHCO3 dhe dy pika detergjent për çdo dm3; gjethe të filizave të spinaqit; gotë kimike- 100 dm3; filtra të gjelbër, të kuq dhe blu; një pipëz, një llambë e fuqishme, shiringë 10 dm3, një matës kohe, një tullë.

	Metodologjia dhe veprimtaritë e nxënësve
Stuhi mendimesh

Vëzhgim/Vrojtim

Eksperiment

Punë në grupe
Diskutim i drejtuar

	Përshkrimi kontekstual i situatës

Nxënësit përgatitin preparate nga gjethe të ndryshme për të vëzhguar praninë e kloroplasteve.

Nxënësit kryejnë eksperiment për ndikimin e rolit të dritës në fotosintezë.

	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi:

Shkruan në tabelë konceptin fotosintezë dhe u drejtohet nxënësve:

Cilët janë faktorët e nevojshëm për zhvillimin e fotosintezës?

Përshkruani rolin e dritës dhe të kloroplastit në fotosintezë.

Nxënësit:

Tregojnë mendimet e tyre për pyetjet e drejtuara nga mësuesi. Nxënësit punojnë në grupe për të diskutuar dhe shkëmbyer idetë e tyre me shokët.

Mësuesi:

Shkruan në tabelë të gjitha idetë e diskutuara nga nxënësit.

Nxënësi duke dëgjuar mendimet  e shokëve mund t`i kujtohen ide të tjera por edhe merr informacion të ri.

2-Ndërtimi i njohurive – Eksperiment
Mësuesi:

Ndan grupet e nxënësve dhe ndan detyrat që do të kryejnë nxënësit gjatë veprimtarisë.

Udhëzon nxënësit të kryejnë eksperimentin duke përdorur një bimë uji elodea;

Grupi i parë

Mësuesi këshillon nxënësit të ndjekin këtë procedurë për vëzhgimin e qelizave pa kloroplaste;

Me ndihmën e një pincete të zhveshin një pjesë të cipës transparente nga një prej shtresave të qepës.

Shtrini cipën e qepës në xhamin e objektivit me anë të majës së lapsit dhe shtoni një pikë tretësirë jodi mbi të.

Vendosni një xham mbulues mbi xhamin e objektivit.

Vrojtoni në mikroskop qelizat duke përdorur lenten me zmadhimin më të vogël dhe pastaj lenten me zmadhimin më të madh.

Vizatoni qelizat që vrojtuat në mikroskop.

Grupi i dytë

Mësuesi këshillon nxënësit  të ndjekin këtë procedurë për vëzhgimin e qelizave me kloroplaste;

Ndani në dy pjesë një gjethe të vogël deri te bishti.

Vendosni një copë të gjethes së prerë mbi një pikë ujë të hedhur paraprakisht në xhamin e objektivit.

Mbulojeni preparatin me një xham mbulues.

Vrojtoni në mikroskop qelizat e pjesës së prerë të gjethes duke përdorur lenten me zmadhimin më të vogël dhe pastaj lenten me zmadhimin më të madh.

Vizatoni qelizat që vrojtuat në mikroskop dhe identifikoni kloroplastet.

Grupi i tretë

Mësuesi këshillon nxënësit të ndjekin këtë procedurë për vëzhgimin e qelizave pa kloroplaste;

Pritni 15 disqe gjethesh duke përdorur një pipëz, futini në shiringë dhe futni pistonin në të.

Tërhiqni pistonin për të larguar ajrin nga disqet.

Thithni 5 cm3 ujë në shiringë.

Nxirrni ajrin prej shiringës.

Bllokoni daljen e shiringës dhe tërhiqni pistonin mbrapa,ajri del nga gjethet.

Vendosni disqet në një gotë kimike dhe lëreni në errësirë.

Kryeni provën për fotosintezën

Gotën kimike me disqe vendoseni poshtë dritës së llambës dhe matni kohën kur disqet pluskojnë.

Pasi kryerjes së eksperimentit nxënësi:

Harton një plan veprimtarie për kryerjen e eksperimentit duke ndjekur udhëzimet e mësuesit.

Ndërton një pajisje të ngjashme me pajisjen e paraqitur në figurën e librit në faqen 9.

Mban shënime të rregullta gjatë kryerjes së eksperimentit.

Nxjerr përfundime për ndikimin e dritës në procesin e fotosintezës.

3-Përforcimi i njohurive: Diskutim i drejtuar 

Nxënësi:

Diskuton dhe shpreh mendimin në grup për rezultatet e arritura gjatë veprimtarisë praktike.

Përpunon rezultatet e grumbulluara nga kryerja e eksperimentit.

Shkruan në fletore një përfundim të shkurtër për eksperimentin.

Krahason rezultatet me shokët e grupeve të tjera.

Përgjithëson rolin e dritës në procesine e fotosintëzës.

	Vlerësimi i situatës:
Situata quhet e realizuar nëse nxënësi:

· Tregon kushtet e nevojshme për zhvillimin e fotosintezës.

· Shpjegon rolin e dritës në zhvillimin e fotosintezës.

· Heton praninë e kloroplasteve në gjethe të ndryshme.

· Vizaton qelizat bimore dhe identifikon kloroplastet.

	Vlerësimi:
Nxënësi vlerësohet për:

· Pjesëmarrje aktive në punën në grup gjatë orës së mësimit.

· Përdorim të saktë të fjalorit shkencor gjatë orës së mësimit.

· Saktësinë më të cilën shpjegon kushtet e përshtatshme të zhvillimit të fotosintezës.

· Korrektësinë me të cilën kryen një kërkim shkencor për hetimin e rolit të dritës në fotosintezë. 

	Detyrë dhe punë e pavarur:

Nxënësi punon në fletore pune ushtrimet.
Nxënësi :

Skicon qelizat bimore dhe identifikon kloroplastet;

Analizon rolin e dritës në fotosintezë.


Planifikimi i orës mësimore – 3.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Rritja e bimës
2-Fitoekstraktimi

	Situata e të nxënit
Rëndësia e ujit dhe mineraleve për jetën e bimëve

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh me fjalë mendimin e tij për elementet kryesore që fiton bima nga mineralet.

Kompetenca e të menduarit: Nxënësi analizon, në mënyrë të pavarur, informacionet e marra nga burimet e ndryshme për rëndësinë e mineraleve në jetën e bimëve dhe vlerëson rëndësinë e tyre për jetën e njeriut.
Kompetenca e të nxënit: Studion rritjen e shpejtë të bimëve me teknikat hidroponi dhe aeroponi dhe analizon përparësitë e teknikave.
Kompetenca personale: Merr pjesë ose udhëheq një grup pune, bashkëpunon me shokët dhe diskuton për rolin e bimëve hiperakumuluese në grumbullimin dhe largimin e metaleve nga toka.

	Rezultatet e të nxënit sipas kompetencave të fushës së orës mësimore
Nxënësi: 

· Kupton rëndësinë e ujit dhe kripërave minerale për rritjen e bimës;

· Përshkruan procesin e hidroponisë dhe aeroponisë;

· Shpjegon rezultatet e fitoekstraktimit duke u mbështetur në njohuritë shkencore;

· Analizon rolin e bimëve hiperakumuluese në përthithjen e metaleve nga toka.
	Fjalët kyçe: 

Bimë; Ujë; Minerale; Rrënjë; Gjethe; Fitoekstraktim; Bimë hiperakumuluese

	Lidhja me fushat e tjera ose me temat ndërkurrikulare:
Gjuha dhe komunikimi: Ndihmon nxënësit për zhvillimin e kompetencës së komunikimit duke përdorur gjuhën dhe terminologjinë e shkencës.

Teknologjia dhe TIK: Nxënësi përdor sistemet e duhura kompjuterike përgatitjen e prezantimeve të detyrave duke zbatuar në mënyrë krijuese njohuritë që përmbajnë shkencat kompjuterike për ndërtimin e tabelave dhe përgatitjen e detyrave të ndryshme gjatë orës së biologjisë.
	Burimet:
Libri i nxënësit; Fletore pune; Gjethe  bimësh; Figura dhe pamje me bimë

	Metodologjia dhe veprimtaritë e nxënësve
Diskutim për njohuritë paraprake
Punë në grupe

Tabela e koncepteve
Rishikimi në dyshe

	Përshkrimi kontekstual i situatës

Bimët e gjelbra kanë nevojë për ujë dhe minerale që të rriten në mënyrë të shëndetshme. Disa toka janë të pasura. Toka të ndryshme përmbajnë sasi të ndryshme mineralesh. Llojshmëria e elementeve kimike në toka të ndryshme ndryshon.

1-Përshkruani se si zhvillohen bimët në toka të ndryshme në varësi të llojit të elementeve që gjenden në to.

2-Shpjegoni rolin e bimëve si bimë hiperakumuluese në toka të ndotura.

	Veprimet e kryera për trajtimin e situatës
1-Parashikimi i njohurive - Diskutim për njohuritë paraprake
Mësuesi:

Nxit nxënësit të lidhin njohuritë që kanë për bimët me njohuritë e reja.

Drejton pyetje që nxënësit të shprehin mendimet e tyre për ndërtimin e bimëve dhe rëndësinë e tyre për gjallesat.

Mësuesi ndan klasën në grupe:

Grupi i parë

Vëzhgoni bimët që rriten në një tokë të pasur me magnez dhe bima e dytë jeton në një tokë që ka mungesë magnezi.

Krahasoni bimët, tregoni se cila prej tyre është më e shëndetshme dhe shpjegoni përgjigjen tuaj.

[image: image3.jpg]


                                           [image: image4.jpg]



Bimë që jeton në tokë të pasur                        Bimë që është rritur në mungesë 
me magnez.                                                                                    magnezi.
Grupi i dytë

Jepen disa pamje me bimë që rriten në toka të varfra me kalcium.

Vëreni frutat e tyre dhe shpjegoni pse janë kalbur ato.

Grupi i tretë

Jepen pamje me bimë që rriten me anë të procesit të hidroponisë dhe aeroponisë.

Tregoni avantazhet që ofron metoda e hidroponisë dhe aeroponisë  për rritjen e bimëve.

Hidroponia                                                                           Aeroponia

Grupi i katërt

Bimët e mëposhtme quhen bimë hiperakumuluese.

Tregoni funksionin e tyre.

Mësuesi u drejton nxënësve pyetjet:

· Çfarë vëreni nga këto pamje? 

· Çfarë cilësish të përbashkëta kanë bimët?

· A dallojnë ato nga njëra-tjetra?

Nxënësit punojnë në grupe dhe diskutojnë mendimet e tyre.

Mësuesi dëgjon mendimet e nxënësve dhe përmbledh njohuritë kryesore në tabelë.

2-Ndërtimi i njohurive – Tabela e koncepteve
a. Punë në dyshe 

Mësuesi udhëzon nxënësit të lexojnë tekstin me kujdes që t`a kuptojnë atë, të mbajnë shënime të rregullta dhe të shpjegojnë konceptet e dhëna:

Konceptet kyçe

Shpjegime përkatëse për konceptet

1. Uji

2. Transpirimi

3. Hidroponi

4. Minerale të domosdoshme për rritjen e bimëve

5. Pamjaftueshmëria e mineraleve


6. Aeroponia


7. Fitoekstraktimi

8. Bimë hiperakumuluese
1. Uji është një përbërje jetike për rritjen e bimëve.

2. Humbja e ujit nga gjethet quhet transpirim.

3. Hidroponi është teknika e rritjes së bimëve ku rrënjët e një bime e marrin ujin nga tubat e mbushur me ujë ku rriten.

4. Minerale të domosdoshme për rritjen e bimës janë kalciumi, magnezi, kaliumi, fosfori, azoti dhe shumë elemente të tjera.

5. Pamjaftueshmëria e elementeve të mësipërme shkakton pasoja negative në rritjen e bimëve si: zverdhje dhe çngjyrosje të gjetheve, lulëzim të ngadaltë, rritje të dobët të rrënjëve, kalbje të frutave etj.

6. Aeroponia është metoda ku rrënjët e bimëve varen në ajër dhe përthithin oksigjen nga pjesëzat e tokës dhe uji. Bimët spërkaten çdo minutë me ujë dhe minerale.

7. Fitoekstraktimi– përdorimi i bimëve si, p.sh. i lulediellit, për largimin e lëndëve radioaktive të dëmshme nga uji.

8. Bimë hiperakumuluese- bimë që jetojnë në toka të ndotura si p.sh. bima e radhiqes dhe e fierit, të cilat jetojnë në toka të ndotura, përthithin shumë metale por nuk dëmtohen prej tyre.

3-Përforcimi i njohurive: Rishikimi në dyshe
Nxënësit:

Rishikojnë dhe shpjegojnë dallimet midis koncepteve:

Konceptet
Dallimet

Minerale të domosdoshme-pamjaftueshmëria e mineraleve

Minerale të domosdoshme janë ato minerale që janë të domosdoshme për rritjen e bimëve.

Pamjaftueshmëria e mineraleve shkakton pasoja negative në rritjen e bimëve.

Hidroponi-Aeroponi

Hidroponi -rrënjët e bimëve e marrin ujin nga tubi i mbushur me ujë ku rriten.

Aeroponi-Rrënjët e bimëve varen në ajër ku përthithin ujë dhe minerale.

Fitoekstraktim-bimë hiperakumuluese

Fitoekstraktim -përdorimi i bimëve p.sh si luledielli për largimin e uraniumit radioktiv nga uji.

Bimë hiperakumuluese-bimë të cilat jetojnë në toka të ndotura, thithin metalet por nuk dëmtohen prej tyre.



	Vlerësimi i situatës:
Situata quhet e realizuar nëse nxënësi:

· Shpjegon rëndësinë e ujit dhe të mineraleve për rritjen e bimëve;

· Analizon simptomat që shkaktohen në bimë nga pamjaftueshmëria e mineraleve;

	Vlerësimi:
Nxënësi vlerësohet për:

· Saktësinë me të cilën përshkruan rëndësinë e ujit dhe të mineraleve për jetën e bimëve.

· Shpjegimin e saktë të koncepteve hidroponi, aeroponi, pamjaftueshmëri mineralesh, fitoektraktim dhe bimë hiperakumuluese;
· Bashkëpunim dhe qëndrim etik gjatë punës në grup dhe gjatë diskutimeve.

	Detyrë dhe punë e pavarur:

Detyrë klase:

Nxënësi punon në fletë pune ushtrimin 1.3 dhe 1.4, faqe 1-12.


Planifikimi i orës mësimore – 4.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Përsëritje Kapitulli 1
2-Di dhe praktikoj

	Situata e të nxënit
Përsëritje dhe ushtrime

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Shpjegon qartë dhe saktë, me gojë ose me shkrim, kuptimin e

termave  të reja duke përdorur gjuhën dhe fjalorin e përshtatshëm shkencor.

Kompetenca e të menduarit: Nxënësi shpjegon kushtet e përshtatshme për zhvillimin e fotosintezës.

Kompetenca e të nxënit: Nxënësi përshkruan mineralet e domosdoshme për rritjen e bimëve.
Kompetenca personale: Nxënësi merr pjesë ose drejton punën në grup, bashkëpunon me shokët dhe shkëmben mendime.

	Rezultatet e të nxënit sipas kompetencave të fushës së orës mësimore
Nxënësi: 

· Kupton procesin e fotosintezës dhe shkruan ekuacionin e saj me fjalë;

· Sugjeron dhe bën një veprimtari paraprake për të vendosur se çfarë do të hetojë;

· Vendos cilat matje e vëzhgime janë të domosdoshme dhe cilat pajisje duhen përdorur;

· Kupton rëndësinë e ujit dhe mineraleve për rritjen e bimëve;

· Kupton rëndësinë e ujit dhe kripërave minerale;

· Shpjegon rezultatet duke u mbështetur në njohuritë shkencore.
	Fjalët kyçe: 

Kloroplaste; Fotosinteza; Bimët-prodhues; Floemë; Ksilemë; Hidroponi; Aeroponi; Transpirim; Fitoekstraktim; Bimë hiperakumuluese

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve mbi mënyrën e ushqyerjes së bimëve dhe  njeriut duke përdorur një terminologji të pasur shkencore.

Teknologjia dhe TIK: Nxënësi përdor sistemet e duhura   kompjuterike për përgatitjen e detyrave duke zbatuar në mënyrë krijuese njohuritë që përmbajnë shkencat kompjuterike dhe mediat digjitale për ndërtimin e tabelave, grafikëve dhe përgatitjen e detyrave të ndryshme.
	Burimet:
Teksti mësimor; Mjete shkrimi; Fletore pune

	Metodologjia dhe veprimtaritë e nxënësve
Alfabeti i njëpasnjëshëm
Punë në grupe

Rrjeti i diskutimit

	Veprimet e kryera për trajtimin e situatës
1-Parashikimi i njohurive - Alfabeti i njëpasnjëshëm
Mësuesi:

· I jep secilit nxënës një kopje të alfabetit të njëpasnjëshëm të paplotësuar.

· Kërkon nga nxënësit të shkruajnë një koncept që ka lidhje me informacionin e lëndës së biologjisë të trajtuar në kapitullin e parë, sipas shkronjave të alfabetit.

· U kërkon nxënësve të plotësojnë sa më shumë kuti që të munden.

· Pasi secili nxënës plotëson fletën e tij me alfabetin e njëpasnjëshëm, e shkëmben fletën e tij me shokun që ka pranë dhe ky veprim përsëritet disa herë me radhë.

I

L

M

N

O

P

Pastrimi i tokës

Q

S

T

Th

U

Uji

Ushqimi
V

Vyshkje gjethesh

X

Xh

Y

Z

Zbërthim i glukozës
Zh

2-Ndërtimi i njohurive – Ushtrime
Punë në grupe.

Mësuesi ndan nxënësit në grupe dhe i udhëzon të punojnë me ushtrime.

Grupi i parë- Ushtrimi 1 faqe 14, në tekstin mësimor;

Veprimet e kryera për dhënien e përgjigjes së saktë:

Hapi i parë: Nxënësit lexojnë me kujdes ushtrimin duke u përqendruar te gjerat që përthithin bimët kur kryejnë fotosintezë.

Hapi i dytë: Nxënësit lexojnë alternativat dhe diskutojnë me shokët për të zgjedhur fjalinë e duhur që ka lidhje me fotosintezën.

Grupi i dytë- Ushtrimi 2 faqe 14, në tekstin mësimor;

Veprimet e kryera për dhënien e përgjigjes së saktë:

Hapi i parë: Nxënësit lexojnë me kujdes ushtrimin duke u përqendruar te gjerat që përthithin bimët kur kryejnë frymëmarrje.

Hapi i dytë: Nxënësit lexojnë alternativat dhe diskutojnë me shokët për të zgjedhur fjalinë e duhur që ka lidhje me frymëmarrjen.

Grupi  i tretë: Ushtrimi 3, faqe 14 në tekstin mësimor.

Hapi i parë: Nxënësit lexojnë ushtrimin dhe mbajnë shënim kushtet që shfrytëzoi Albani për mbirjen e farave.

Hapi i dytë: Nxënësit studiojnë grafikun që ndërtoi Albani.
Hapi i tretë: Nxënësit reflektojnë dhe japin një përfundim të saktë për grafikun.
Hapi i katër: Nxënësit shkruajnë ekuacionin e fotosintezës dhe shpjegojnë rezultatet.

Grupi IV: Ushtrimi 6 faqe 15.

Nxënësit analizojnë situatën që jepet në ushtrim në tekstin mësimor:

Veprimet e kryera:

Hapi i parë: Pasi nxënësit lexojnë me kujdes ushtrimin dhe mbajnë shënim kushtet që shfrytëzoi Armela për mbjelljen e filizave në 4 enë të ndryshme por ajo nuk hodhi të njëjtat minerale në të gjitha enët.

Hapi i dytë: Nxënësit sugjerojnë se çfarë duhet të ruante të pandryshuar Armela në të gjitha tretësirat që provoi. 

Hapi i tretë: Nxënësi arsyeton dhe tregon se cili mineral pati ndikimin më të madh në rritjen e bimës.

Hapi i katërt: Nxënësi sugjeron se çfarë ndodh me një bimë që rritet në një mjedis që nuk ka magnez.

3-Përforcimi i njohurive: Rrjeti i diskutimit
Çështja që shtrohet për diskutim është:

Bimët për të jetuar kanë nevojë për ujë dhe dritë por nuk është shumë e rëndësishme prania e mineraleve për rritjen e tyre.

Nxënësit japin përgjigje pozitive ose negative duke dhënë argumente të sakta për pohimin e mësipërm.

	Vlerësimi i situatës:
Situata quhet e realizuar nëse nxënësi:

· Përdorimin e fjalorit të saktë shkencor gjatë orës së mësimit;

· Për saktësinë e shprehjes së koncepteve për fotosintezën dhe kushtet e nevojshme për rritjen e bimëve;

· Për bashkëpunim dhe qëndrim etik gjatë punës në grup dhe gjatë diskutimeve.

	Detyrë dhe punë e pavarur:

Punon me ushtrimin 7, faqe 15 në tekstin mësimor.


Planifikimi i orës mësimore – 5.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Lulet
2-Shpërndarja e farave

	Situata e të nxënit
Pjesët e lules dhe shndërrimi i disa prej tyre në fruta e fara

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në mënyrë konstruktive mbi ndërtimin e lules  dhe rolin e farave në vazhdimësinë e jetës te bimët.

Kompetenca e të menduarit: Nxënësi përpunon në mënyrë kritike informacionet përreth llojeve të pjalmimit te bimët.

Kompetenca e të nxënit: Nxënësi parashtron pyetje dhe jep përgjigje mbi rëndësinë dhe mënyrat e shpërndarjes së farave në natyrë.

	Rezultatet e të nxënit sipas kompetencave të fushës së orës mësimore
Nxënësi: 

· Identifikon çdo pjesë të lules dhe përshkruan funksionin e secilës prej tyre;

· Kupton si bëhen pjalmimi dhe pllenimi;

· Bën dallimin mes luleve që pjalmohen nga insektet dhe nga era;

· Kupton mënyrën e shpërndarjes së farave të bimëve me lule.
	Fjalët kyçe: 

Bimë me lule; Lule; thekët;pistili; Pjalmim; Pllenim; Gametë; Fara; Mbirje e farave

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson zhvillimin e kompetencës së komunikimit midis nxënësve duke përdorur gjuhën dhe terminologjinë e shkencës gjatë orës së mësimit.
Arti pamor: Duke shfrytëzuar programet e arteve pamore  nxënësit  bëhen njohës më të mirë të pjesëve të lules dhe të farës. 

Fusha e matematikës: Ju siguron nxënësve njohuritë e domosdoshme për studimin e pjesëve të lules.
	Burimet:
Teksti mësimor; Fletore pune; Mjete shkrimi; Lule të ndryshme; Fara të ndryshme

	Metodologjia dhe veprimtaritë e nxënësve
Stuhi mendimesh
Punë në grupe

Tabela e koncepteve
Kllaster

	Përshkrimi kontekstual i situatës

Në qershor pemët e pishës prodhojnë sasi të mëdha poleni por përreth tyre ne nuk shikojmë bletë që të kryejnë pjalmimin e tyre. Bimët e fasules vizitohen nga shumë bletë në periudhën e çeljes së luleve.

Cila është mënyra e pjalmimit të pishave. Po bimët e tjera si pjalmohen? Çfarë lloj farash prodhon një pemë pishe? Po një bimë e fasules?

	Veprimet e kryera për trajtimin e situatës
1-Parashikimi i njohurive - Stuhi mendimesh

Shikoni me kujdes lulet e bimëve në fotot e mëposhtme. Përshkruani përshtatshmëritë që kanë fituar këto bimë  në lidhje me mënyrën e pjalmimit.

Mësuesi drejton pyetjet:

· Cili është funksioni i lules te bimët me lule?

· Cilat janë pjesët e lules?

Pasi nxënësit u përgjigjen pyetjeve, mësuesi i përmbledh përgjigjet në tabelë.

2-Ndërtimi i njohurive – Punë në grupe
Grupi i parë

Nxënësit:

Sjellin në klasë lule të ndryshme, i vendosin mbi tavolinë dhe secili grup identifikon pjesët e lules.

Ndërtojnë një tabelë për të pasqyruar pjesët përbërëse të lules dhe shpjegon funksionet e secilës pjesë.

Pjesët e lules

Numri për secilën pjesë

Funksionet e secilës pjesë

Theket

Pjesa mashkullore e lules

Pjalmorja

Përmban katër trastëza të mbushura me kokrriza pjalmi

Fijeza

Mban pjalmoren në një pozicion të përshtatshëm

Pistili

Pjesa femërore e riprodhimit

Vezorja

Dhoma zgavrore ku zhvillohen vezëzat

Shtyllëza

Mban krezën në një pozicion të përshtatshëm

Kreza

Shërben si platformë ku qëndrojnë kokrrizat e pjalmit

Petalet (petlat)

Kanë ngjyra të ndryshme për tërheqjen e insekteve pjalmuese

Sepalet (nënpetlat)

Shërbejnë për të mbrojtur sythin e lules

Grupi i dytë

Nxënësit:

· Sjellin në klasë fara të ndryshme, i vendosin mbi tavolinë dhe secili grup identifikon pjesët e farës.

· Ndërtojnë një tabelë për të pasqyruar  pjesët përbërëse të farës.

Pjesët e farës

Funksionet e tyre

Mbulesa e farës

Pengon futjen e ujit

Kotiledonet

Furnizojnë embrionin me lëndë ushqyese

Grupi i tretë

Nxënësit: 

· Lexojnë me kujdes informacionin për llojet e pjalmimit dhe plotësojnë një tabelë konceptesh për llojet e pjalmimit;

Konceptet

Shpjegimet përkatëse

Gametë

Qeliza seksuale femërore dhe mashkullore që marrin pjesë në pjalmim.

Pjalmim më anë të insekteve

Pjalmi transportohet me anë të insekteve.

Pjalmim më anë të erës

Pjalmi transportohet me anë të erës.

3-Përforcimi i njohurive: Kllaster 

Secili grup:

· Plotëson kllasterin me pjesët e lules dhe shpjegon funksionet e secilës pjesë përbërëse të lules dhe diskutojnë së bashku me mësuesin për funksionet e secilës pjesë.

Mësuesi fton nxënësit të diskutojnë për:

· Dallimin midis luleve të cilave pjalmohen me anë të erës dhe të insekteve.
· Mënyrat e shpërndarjes së farave në natyrë.

	Vlerësimi i situatës:
Situata quhet e realizuar nëse nxënësi:

· Përshkruan mënyrat e pjalmimit te lulet dhe bimë të ndryshme.

· Përshkruan rolin që luan secila pjesë e lules;

· Shpjegon funksionin e secilës pjesë përbërëse të lules.

· Krahason farat që prodhojnë bimë të ndryshme.

	Vlerësimi:
Nxënësi vlerësohet për:

· Bashkëpunim dhe qëndrim etik gjatë punës në grup dhe gjatë diskutimeve;

· Identifikimin e pjesëve të lules dhe shpjegimin e funksioneve të secilës pjesë.
· Përshkrimin e mënyrave të pjalmimit dhe shpjegon si realizohet pllenimi.
· Shpjegimin e mënyrave të shpërndarjes së farave në natyrë.

	Detyrë dhe punë e pavarur:

Detyrë shtëpie

Nxënësi:

Plotëson ushtrimet 2.1 dhe 2,2  në fletore pune- faqe 14, për të përforcuar më mirë konceptet mbi:

· ndërtimin e luleve;

· mënyrat e pjalmimit të tyre;

· pllenimin; 
· farat dhe roli i tyre në vazhdimësinë e llojit.


Planifikimi i orës mësimore – 6.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1- Riprodhimi joseksual te bimët
2-Ushtrime-Riprodhimi joseksual te bimët (Fletore pune)

	Situata e të nxënit
Si riprodhohen  patatet?

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi paraqet mendimin e tij për mënyrat e riprodhimit të bimëve duke përdorur fjalorin e saktë shkencor.

Kompetenca e të menduarit: Nxënësi analizon, në mënyrë të pavarur, informacionet e marra nga burimet e ndryshme për mënyrat e riprodhimit të bimëve dhe vlerëson rëndësinë e tyre për jetën e njeriut.
Kompetenca e të nxënit: Identifikon dhe krahason informacionet e njohura me ato të panjohura për një problem dhe përdor teknika të ndryshme për shumimin e bimëve në jetën e përditshme.
Kompetenca personale: Merr pjesë ose udhëheq një grup pune, bashkëpunon me shokët që kanë nevojë gjatë orës së mësimit dhe raporton me gojë ose me shkrim zgjidhjen e një situate.

	Rezultatet e të nxënit sipas kompetencave të fushës së orës mësimore
Nxënësi: 

· Kupton ndryshimin midis riprodhimit seksual dhe joseksual;

· Liston disa mënyra të riprodhimit joseksual të bimëve;

· Shpjegon përparësitë e riprodhimit joseksual të bimëve.
	Fjalët kyçe: 

Riprodhimi joseksual; Gametë; Klonim; Shumim bimor; Shumimi artificial

	Lidhja me fushat e tjera ose me temat ndërkurrikulare:
Gjuha dhe komunikimi: Ndihmon nxënësit për zhvillimin e kompetencës së komunikimit në gjuhën dhe terminologjinë e shkencës. 

Teknologjia dhe TIK: Mbështet hetimin e proceseve në fushën e shkencave dhe lehtëson përgatitjen e detyrave.
	Burimet:
Libri i nxënësit; Fletore pune; Mjete shkrimi; Pamje me bimë të ndryshme; Zhardhok, stolone, bulb qepe

	Metodologjia dhe veprimtaritë e nxënësve
Stuhi mendimesh
Punë në grupe

Ditari dy pjesësh
Diagrami i Venit

	Përshkrimi kontekstual i situatës

Melisa, një ditë pa disa patate në një raft në shtëpi të cilat kishin formuar filiza të brishtë. I mori patatet, i mbuloi me dhe` në kopsht dhe u kujdes për to derisa ato formuan bimë të reja.

Si quhet kjo mënyrë riprodhimi? Cilat janë përparësitë dhe mangësitë e këtij riprodhimi?

	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi :

· Nxit nxënësit të lidhin njohuritë që kanë marrë në mësimet e mëparshme me njohuritë e reja për riprodhimin e bimëve.

· Drejton pyetje që nxënësit të risjellin ndërmend dallimet midis riprodhimit seksual dhe joseksual.

a. Çfarë përfaqëson riprodhimi joseksual?

b. Sa organizma nevojiten për këtë riprodhim?

c. Nga se dallon riprodhimi seksual nga ai joseksual?

d. Krahasoni pasardhësit që formohen nga riprodhimi joseksual me ato që formohen me riprodhim seksual.

Mësuesi:

Dëgjon mendimet e nxënësve dhe përmbledh njohuritë kryesore në tabelë.

2-Ndërtimi i njohurive – Ditari dy pjesësh
I-Puna në dyshe 

Mësuesi:

Udhëzon nxënësit të lexojnë tekstin me kujdes që t`a kuptojnë atë dhe u përgjigjen pyetjeve për konceptet bazë duke plotësuar tabelën.

Konceptet kyçe

Shpjegime përkatëse për konceptet

1-Riprodhim seksual

2-Riprodhim joseksual

3-Klone

4-Shumim bimor

5-Zhardhokë

6-Stolone

7-Kalema/copa të prera

8-Shartim
1. Realizohet nga dy prindër me gjini të ndarë përmes bashkimit të gametave femërorë dhe mashkullorë. 

2. Riprodhimi joseksual realizohet nga një prind i vetëm.

3. Klone-Formimi i kopjeve të njëjta me prindin.

4. Riprodhimi joseksual i bimëve.

5. Kërcej nëntokësorë me anë të cilit riprodhohen patatet.

6. Kërcej mbitokësorë me anë të cilit riprodhohen luleshtrydhet.

7. Kalema/copa të prera-Pjesë të vogla të një bime që përdoren për shumim.

8. Shartimi është një teknikë e vendosjes së një bimë në një bimë tjetër.
II-Puna në dyshe 

Mësuesi:

Udhëzon nxënësit të punojnë me ushtrime mbi riprodhimin joseksual, në faqe 16 në Fletoren e punës.

Nxënësit plotësojnë ushtrimet në tekst, lexojnë me zë të lartë ushtrimet dhe shkëmbejnë mendime për saktësinë e përgjigjeve.

3-Përforcimi i njohurive: Diagrami i Venit
Nxënësi: Plotëson diagramin e Venit, krahason dhe bën dallimet midis koncepteve:
Riprodhim seksual                                             Riprodhim joseksual.

	Vlerësimi i situatës:
Situata quhet e realizuar nëse nxënësi:

· Përshkruan mënyrat e riprodhimit joseksual;

· Krahason riprodhimin seksual me atë joseksual;

· Tregon përparësitë e riprodhimit joseksual.

	Vlerësimi:
Nxënësi vlerësohet për:

· shpjegimin e saktë të koncepteve riprodhimin seksual dhe joseksual;

· bashkëpunim dhe qëndrim etik gjatë punës në grup dhe gjatë diskutimeve.

	Detyrë dhe punë e pavarur:

Detyrë shtëpie:

Informacion

Sillni shembuj të përdorimit të teknikës së shartimit të drurëve frutorë në vendin tonë.


Planifikimi i orës mësimore – 7.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Përsëritje
2-Di dhe praktikoj-ushtrime përmbledhëse

	Situata e të nxënit
Përsëritje dhe konsolidim i njohurive

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij për ndërtimin  e luleve, farave dhe  riprodhimin joseksual duke përdorur terminologjinë e duhur shkencore.

Kompetenca e të menduarit: Nxënësi analizon, në mënyrë të pavarur, informacionet e marra nga libri i nxënësit dhe nga fletorja e punës për pjesët kryesore të lules dhe farës.
Kompetenca digjitale: Nxënësi përdor mediat digjitale dhe mjediset informative për të komunikuar dhe bashkëpunuar për zhvillimin e njohurive.

Gjithashtu nxënësi  analizon, vlerëson, menaxhon informacionin e marrë dhe e prezanton me anë të mjeteve elektronike.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan ndërtimin e lules;
· Shpjegon ndërtimin e thekut dhe të pistilit;
· Përkufizon konceptet pjalmim dhe pllenim;

· Liston llojet e pjalmimit të bimëve dhe përshkruan veçoritë e tyre;

· Analizon ndërtimin e farës ;

· Tregon mënyrat e shpërndarjes së farave në natyrë;

· Kupton ndryshimin mes riprodhimit seksual dhe joseksual.
	Fjalët kyçe: 

Lule; Thekë; Pistili; Vezorja; Pjalmimi; Pllenimi; Fara; Riprodhimi joseksual

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore.

Aftëson nxënësit në përdorimin  terminologjisë  në fushën e shkencës.

Teknologjia dhe TIK. Nxënësi përdor sistemet e duhura kompjuterike përgatitjen e prezantimeve të detyrave duke zbatuar në mënyrë krijuese njohuritë që përmbajnë shkencat kompjuterike dhe mediat digjitale.
	Burimet:
Teksti mësimor; Tabela dhe mjete shkrimi; Informacione nga interneti; Kompjuter dhe mundësi të përdorimit të internetit

	Metodologjia dhe veprimtaritë e nxënësve
Stuhi mendimesh
Ushtrime

Punë në grupe

Diagrami i Venit

	Veprimet e kryera për trajtimin e situatës
1-Parashikimi i njohurive - Stuhi mendimesh

Lidhja e temës me njohuritë e mëparshme të nxënësve

Mësuesi: Ndan klasën në grupe:

Grupi i parë

Mësuesi udhëzon nxënësit e grupit të parë të punojnë:

· Vizatoni dy lule.

· Skiconi organet seksuale femërore dhe mashkullore. Dalloni midis luleve që pjalmohen me anë të erës dhe atyre që pjalmohen nga insektet.

· Si realizohet ky proces nga bimët dhe cilat  janë substancat që nevojiten për këtë proces?

· Përshkruani dallimin midis pllenimit dhe pjalmimit.

Grupi i dytë

Mësuesi udhëzon nxënësit e grupit të dytë të punojnë:

· Skiconi ndërtimin e farës, emërtoni pjesët dhe tregoni funksionet e tyre.

· Shpjegoni përse filizat kanë mundësi më të madhe për mbijetesë nëse ato rriten larg bimës prindërore.

· Tregoni ndryshimin mes riprodhimit seksual dhe joseksual.

· Përshkruani përparësitë dhe mangësitë e riprodhimit joseksual të bimëve.

Nxënësit:

Tregojnë mendimet e tyre për pyetjet e drejtuara nga mësuesi. Nxënësit punojnë në grupe për të diskutuar dhe shkëmbyer idetë e tyre me shokët.

Mësuesi:

Shkruan në tabelë të gjitha idetë e diskutuara nga nxënësit. Nxënësi duke dëgjuar mendimet  merr informacion të ri ose rikujton.
2-Ndërtimi i njohurive – Ushtrime
Grupi parë: Ushtrimi 1 faqe 22, në tekstin mësimor
Në figurë  jepet një lule e cila pjalmohet nga insektet. Emërtoni pjesët kryesore të lules.

Lule

Në figurën 2 jepet një lule e cila pjalmohet nga era. Emërtoni pjesët kryesore të lules.

Mësuesi udhëzon nxënësit:

· Përshkruani dy ndryshime mes luleve që pjalmohen nga era dhe atyre që pjalmohen nga insektet.

· Nxënësit analizojnë situatën dhe duke shfrytëzuar burime nga teksti mësimor përgjigjen.
Grupi dytë: Ushtrimi 4 faqe  22, në librin e nxënësit
Sonila është duke hetuar mënyrat e shpërndarjes së farave. Ajo ka gjashtë lloje farash.

Nxënësit analizojnë situatën dhe duke shfrytëzuar burime nga teksti mësimor u përgjigjen pyetjeve:

· Zgjidhni dy fara që shpërndahen me anë të erës.

· Trego cila farë shpërndahet me anë të ujit?

· Cilat fara shpërndahen me anë të kafshëve?

· Cilat nga farat kërcejnë në ajër kur shpërthejnë bishtajat?

Veprimet e kryera në situatë

Hapi i parë: Nxënësit trajtojnë në mënyrë kompetente situatën dhe diskutojnë për mënyrat e transportit të farave në natyrë.

Hapi i dytë: Nxënësit reflektojnë mbi përgjigjet, paraqesin rezultatet e tyre para shokëve në klasë dhe shkëmbejnë mendime.
3-Përforcimi i njohurive: Diagrami i Venit
Nxënësi:

Bën dallimet midis koncepteve:

Konceptet

Dallimet përkatëse

Pistili-theku

Lule që pjalmohen nga era-lule që pjalmohen me anë të insekteve

Pjalmim i kryqëzuar-vetëpjalmim

Pjalmim-pllenim

Vezorja-fruta

Riprodhim seksual-riprodhim joseksual



	Vlerësimi i situatës:
Situata quhet e realizuar nëse nxënësi:

· Analizon ushtrimet dhe jep përgjigje të sakta dhe të argumentuara.

	Vlerësimi:
Nxënësi vlerësohet për:

· Përdorimin e fjalorit të saktë shkencor gjatë orës së mësimit;

· Bashkëveprimin me shokët në grup;

· Saktësinë e shprehjes së koncepteve për bimën, ndërtimin e lules, të farës, për pjalmimin dhe pllenimin, për riprodhimin seksual dhe joseksual;

· Bashkëpunim dhe qëndrim etik gjatë punës në grup dhe gjatë diskutimeve.

	Detyrë dhe punë e pavarur:

Ushtrimi 8, 9 faqe 23 në librin e nxënësit


Planifikimi i orës mësimore – 8.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Përshtatja
2-Mbijetesa

	Situata e të nxënit
Përse deveja ka gunga mbi kurriz?

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi  zbaton mënyrat e të arsyetuarit shkencor dhe përdor terminologjinë e saktë shkencore për të folur për përshtatjen e gjallesave në mjedise të ndryshme.

Kompetenca e të menduarit: Nxënësi përpunon në mënyrë kritike informacionin për mënyrat e përshtatjes së gjallesave në habitatin e tyre dhe shpreh mendimin e tij gjatë diskutimit në grup.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore si për gjetjen e informacioneve mbi mënyra të ndryshme të përshtatjes së gjallesave bimore dhe shtazore.

	Rezultatet e të nxënit sipas kompetencave të fushës së orës mësimore
Nxënësi: 

· Shpjegon mënyrën e përshtatjes së qenieve të gjalla në habitatet e tyre.
· Shpjegon mënyrën si janë përshtatur kafshët për të përballuar sfidat e mjedisit.
	Fjalët kyçe: 

Përshtatja; Preja; Grabitqarët; Përshtatje e kafshëve

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin në mënyrë efektive midis nxënësve duke përdorur terminologjinë shkencore gjatë punës në grup.

Kompetenca e të menduarit: Nxënësi përpunon në mënyrë kritike informacionin e mbledhur nga vëzhgimi i mënyrave të përshtatjeve që kanë fituar gjallesat shtazore në mjedise të ndryshme.
	Burimet:
Teksti mësimor; Fletore pune;  Foto me bimë dhe me kafshë

	Metodologjia dhe veprimtaritë e nxënësve
Brainstorm-Prezantim me Power Point
Taksonomitë e Blumit
Organizues grafik i përgjigjeve
Diskutim

	Përshkrimi kontekstual i situatës

Deveja është një kafshë që jeton në shkretëtirë. Disa prej tyre kanë një gungë në kurriz e disa të tjera kanë dy gunga. Përse i shërbejnë gungat devesë?

Sillni shembuj të tjerë ku gjallesat shtazore dhe bimore ndryshojnë gjatë evolucionit dhe shpjegoni arsyet.

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi:

· Paraqet një prezantim të shkurtër me Power Point. Prezantimi përmban foto të kafshëve dhe të bimëve që jetojnë në mjedise të ndryshme dhe në kushte të ndryshme.

· Udhëzon nxënësit  të shikojnë me kujdes fotot dhe të  tregojnë se çfarë vërejnë te gjallesat e dhëna.

Peshk midis algave                                        Bretkosë në një degë pemë

Deve në shkretëtirë                                                          Kaktus në shkretëtirë

Mësuesi drejton pyetjet:

· Çfarë kuptoni me termin përshtatje?

· Çfarë përshtatshmërish kanë fituar gjallesat e ndryshme për të qenë më të suksesshme në habitatet e tyre?

Nxënësit:

· Diskutojnë dhe sjellin shembuj të shumtë nga bota shtazore dhe bimore mbi përshtatshmërinë e llojeve.

· Sugjerojnë se cilat nga përshtatjet i bëjnë kafshët më të suksesshme në habitatet e tyre.

2-Ndërtimi i njohurive – Taksonomitë e Blumit
Punë në grupe:

Mësuesi ndan nxënësit në grupe dhe bazuar në situatë drejton disa pyetje për të nxitur nxënësit të japin përgjigje:

· Çfarë përshtatshmërie ka fituar deveja në mjedisin ku ajo jeton?

· Sillni shembuj nga gjallesat bimore dhe shtazore dhe tregoni se cilat përshtatje kanë fituar ato për të mbijetuar?

Nxënësi:

· Shpjegon konceptin e përshtatjes së gjallesave;

· Dallon prenë nga grabitqari;

· Përshkruan përshtatshmëritë që kanë fituar kafshët ujore dhe tokësore për të lëvizur më shpejt në habitatin e tyre;

· Analizon ndryshimet strukturore që ka pësuar një kaktus për të mbijetuar në një mjedis shkretëtire;

· Tregon se si janë përshtatur të mbijetojnë gjallesat bimore dhe shtazore në Arktik.

· Sjell shembuj përshtatshmërish që kanë fituar shpendët dhe gjitarët për të ruajtur temperaturën e trupit të pandryshuar.

3-Përforcimi i njohurive: Organizues grafik dhe diskutim
Nxënësi:

· Plotëson grafikun dhe diskuton për konceptet.

	Vlerësimi i situatës:
Situata quhet e realizuar nëse nxënësi:

· Shpjegon përse gjallesat duhet të përshtaten në habitatin ku jetojnë.

	Vlerësimi:
Nxënësi vlerësohet për:

· Bashkëpunim dhe qëndrim etik gjatë punës në grup;

· Saktësinë me të cilën një nxënës përshkruan arsyen e përshtatjes së gjallesave të ndryshme në habitatin e tyre.

	Detyrë dhe punë e pavarur:

Në klasë:

Nxënësi punon ushtrimin 3.1 dhe 3.2 në faqen 17-18, në tekstin shkollor.


Planifikimi i orës mësimore – 9.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Gara në botën e gjallë
2-Teknikat e grumbullimit të mostrave

	Situata e të nxënit
Përse pemët në një pyll nuk janë në të njëjtën madhësi?

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij duke përdorur një fjalor të pasur shkencor për garën midis gjallesave në botën e gjallë.

Kompetenca e të menduarit: Nxënësi analizon, në mënyrë të pavarur, teknikat e grumbullimit të mostrave dhe vlerëson rëndësinë e përcaktimit të madhësisë së popullatave.
Kompetenca e të nxënit: Nxënësi mëson se teknikat e grumbullimit të mostrave janë një metodë shumë e mirë për vlerësimin e popullatave.
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit, komunikon lirshëm me shokët në grup dhe jep mendimin e tij të pavarur dhe të argumentuar.

	Rezultatet e të nxënit sipas kompetencave të fushës së orës mësimore
Nxënësi: 

· Mëson se rivaliteti në botën e gjallë shprehet në formën e garës, grabitjes dhe parazitizmit.

· Përshkruan si përdoret teknika e grumbullimit të mostrave për vlerësimin e popullatave.
	Fjalët kyçe: 

Gara midis llojeve të njëjta dhe të ndryshme; Burime të kufizuara; Grumbullimi i mostrave; Shënimi dhe rikapja; Kuadratet; Rrjetat kapëse

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore. Aftëson nxënësit në përdorimin  terminologjisë  së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Libri i nxënësit; Fletore pune; Fletore shënimesh; Mjete shkrimi

	Metodologjia dhe veprimtaritë e nxënësve
Çfarë dimë/ Çfarë duhet të dimë?
Çfarë mësuam?/Mendo/Puno në dyshe/Shkëmbe mendimin
Ushtrime

	Përshkrimi kontekstual i situatës

Nxënësit e klasës së 9-të shkuan në ekskursion në  malin  e Dajtit. Ata u mahnitën nga larmia e madhe e gjallesave bimore dhe shtazore që panë. Më shumë përshtypje u bëri pylli i dendur me drurë shumë të lartë por edhe me shumë bimë  që rriteshin midis tyre. Adrias i lindi një pyetje: Përse bimët ndërmjet drurëve të lartë nuk ishin aq të zhvilluar. A kanë kushte të mjaftueshme këto bimë për t`u rritur?

	Veprimet e kryera për trajtimin e situatës
1-Parashikimi i njohurive - Çfarë dimë/ Çfarë duhet të dimë?
Mësuesi:

Njeh nxënësit me situatën problemore:

Shkruan në tabelë konceptet:

Synon të nxitë nxënësit të sjellin shembuj nga gjallesat bimore dhe shtazore të cilat garojnë për kushtet e jetesës.

Mësuesi drejton pyetjen:

Situata 1

1-Çfarë dini për garën midis gjallesave?

Nxënësi:

Gjallesat shtazore garojnë për burime ushqimore,për partnerë të mirë për riprodhim, për habitatin e tyre, për ujë, folenizim etj. kurse bimët garojnë për dritën, ujin, mineralet, pjalmimin, hapësirën etj.

Mësuesi drejton pyetjen:

2-Çfarë përparësish ka fituesi i një gare dhe çfarë dëmesh pëson humbësi i saj?

Nxënësi:

Fituesit e një gare përfitojnë burimet më të mira ushqimore,partnerët më të shëndetshëm dhe habitatin më të mirë. 

3- Çfarë duhet të dimë më shumë për garën midis llojeve?

Nxënësi:

1. Duhet të dimë se gara në botën e gjallë ekziston si mes individëve të të njëjtit lloj ashtu dhe mes individëve të llojeve të ndryshme.

2. Duhet të dimë se gara fillon kur popullata rritet dhe burimet bëhen të pamjaftueshme.

3. Duhet të dimë se burimet kryesore të kafshëve janë ushqimi, hapësira, uji ndërsa burimet kryesore të bimëve janë drita, uji, mineralet dhe hapësira.

Situata 2

Mësuesi drejton pyetjen:

2- Çfarë dini për teknikat e grumbullimit të mostrave?

Nxënësi:

Kjo teknikë shërben për të përcaktuar madhësinë e një popullate.

2-Çfarë përparësish ka kapja e kafshëve dhe shënimi i tyre?

Nxënësi:

Kjo metodë përdoret për vlerësimin e numrit të popullatave shumë të mëdha.

3- Çfarë duhet të dimë më shumë për garën midis llojeve?

Nxënësi:

1. Duhet të dimë se kapja dhe shënimi i kafshëve është një metodë e mirë për vlerësimin e popullatave shumë të mëdha.

2. Duhet të dimë se ju mund të përdorni mostra bimësh për të vlerësuar madhësinë e një popullate.

3. Duhet të dimë se mostrat e kafshëve mund të realizohen me anë të kurtheve kurse ato të bimëve me anë të kuadrateve.

2-Ndërtimi i njohurive – Çfarë mësuam?/Mendo/Puno në dyshe/Shkëmbe mendimin
Mësuesi:

Udhëzon nxënësit të lexojnë në dyshe informacionin që gjendet në tekst, shkëmbejnë mendime  dhe gjejnë përgjigjet e pyetjeve të mësipërme.

Nxënësit ndërrojnë rolet brenda dyshes-njëri luan rolin e “udhëzuesit” kurse tjetri luan rolin e “dëgjuesit”.

Çfarë mësuam?

Nxënësi:

Mësuam se:

1. Gara për burimet çon në zvogëlimin e popullatës.

2. Fitimi i garës bëhet nga individët më të fortë të cilët fitojnë të drejtën e zgjedhjes së burimeve në raport me të tjerët.

3. Bimët dhe kafshët për të përballuar garën për burimet tentojnë të lënë shumë pasardhës.

4. Teknikat e grumbullimit të mostrave përdoren për vlerësimin e madhësive të popullatave.

3-Përforcimi i njohurive: Ushtrime
Nxënësit punojnë me ushtrimet në fletore pune, në faqen 21, të fletore së punës.

Nxënësi:

Tregon se gjallesat garojnë për partnerë; për më të fortin e tufës; për hapësirë dhe për burime ushqimore.

	Vlerësimi i situatës:
Situata quhet e realizuar nëse nxënësi:

· Kupton se gara midis gjallesave bimore dhe shtazore çon në zvogëlimin e popullatave.

	Vlerësimi:
Nxënësi vlerësohet për:

· Mënyrën se si arsyeton dhe bashkëpunon me shokët në grup për të dhënë përgjigje të sakta mbi lëndët ushqyese dhe nevojat energjetike;

· Mënyrën se si arsyeton për ushtrimet në fletore pune;


Planifikimi i orës mësimore – 10.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Studimi i botës natyrore
2-Projekt: Studimi i botës natyrore

	Situata e të nxënit
Vëzhgimi i kafshëve në natyrë

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi prezanton një temë të caktuar nga fusha e biologjisë në mënyrë efektive dhe komunikon me shokët e klasës duke përdorur TIK-un dhe mediet e tjera të shkruara dhe elektronike për përgatitjen e temës.
Kompetenca e të menduarit: Nxënësi identifikon burimet e informacioneve të nevojshme mbi studimin e botës së gjallë;
Kompetenca e të nxënit: Nxënësi bën përpunimin e informacioneve për mënyrat e studimit të kafshëve dhe rezultatet e punës i prezanton me shkrim ose me gojë para shokëve dhe mësuesit duke dhënë shpjegime për mënyrën e zgjedhjes së burimeve të informacionit;
Kompetenca për jetën, sipërmarrjen dhe mjedisin: Nxënësi harton një projekt me faza të menaxhuara mirë individualisht ose në grup, duke shkëmbyer informacion me pjesëtarët e grupit.

	Rezultatet e të nxënit sipas kompetencave të fushës së orës mësimore
Nxënësi: 

· Kupton si veprojnë shkencëtarët për studimin e botës natyrore.

· Harton një projekt për studimin e kafshëve në një mjedis natyror.
	Fjalët kyçe: 

Vëzhgimi i kafshëve; Gjurmimi i kafshëve; Kamerat automatike; Etiketat elektronike

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore. Aftëson nxënësit në përdorimin e terminologjisë  së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Teksti mësimor; Fletore pune; Kompjuter dhe mundësi e përdorimit të internetit

	Metodologjia dhe veprimtaritë e nxënësve
Stuhi mendimesh
Rrjeti i diskutimit
Organizuesi grafik
Punë në grupe

	Përshkrimi kontekstual i situatës

Tigri i Bengalit është një kafshë në rrezik zhdukjeje nga gjuajtjet e paligjshme.

Shkencëtarët janë të interesuar të studiojnë jetën e tyre. Cilat do të jenë mënyrat më të përshtatshme për të realizuar këtë studim duke marrë parasysh edhe territorin e vështirë ku jeton tigri?

	Veprimet në situatë
1-Parashikimi i njohurive - Stuhi mendimesh

Lidhja e temës me njohuritë e mëparshme të nxënësve

Mësuesi:

Shkruan në tabelë temën: Studimi i botës natyrore. 

Drejton disa pyetje për të nxitur nxënësit të diskutojnë për rëndësinë e studimit të botës natyrore, si dhe metodat më të përshtatshme për ta realizuar këtë studim.

Udhëzon nxënësit të punojnë në dyshe, të lexojnë me kujdes tekstin mësimor dhe të përqendrohen te mënyrat që përdoren sot nga shkencëtarët për studimin e botës natyrore.

Mësuesi udhëzon nxënësit të plotësojnë një tabelë me mënyrat e studimit të kafshëve.

Mënyrat e studimit të kafshëve

Shpjegimet përkatëse

1-Vëzhgimi i drejtpërdrejtë

-Ekologët i studiojnë kafshët në habitatet e tyre.

2-Studimi i gjurmëve

-Studiuesit vlerësojnë numrin e leopardëve duke ndjekur gjurmët dhe duke mbledhur feçet e tyre.

3-Përdorimi i kamerave automatike

Shkencëtarët përdorin kamerat automatike për të regjistruar kafshët. Kamerat vihen në punë nga lëvizjet e kafshëve dhe nga temperatura e trupit 

4-Përdorimi i etiketave elektronike

-Shkencëtarët mund t`i studiojnë lëvizjet e kafshëve përmes etiketave elektronike që vendosen në trupin e kafshës. Etiketat transmetojnë sinjale të cilat kapen nga satelitët që rrotullohen rreth tokës.

2-Veprime paraprake

Mësuesi 

U prezanton nxënësve rezultatet e të nxënit për temën mësimore të projektit, që mund t`i përdorin për të hartuar  planin e aktiviteteve.

Nxënësi:

Harton një plan i cili do të realizohet për një periudhë prej 3 muajsh. Ata do të kryejnë një studim për përhapjen e shpendëve në Shqipëri.

2-Ndërtimi i njohurive – Punë në grupe
· Ndahen nxënësit në grupe dhe ndajnë  punën;

· Përzgjidhet tema;

· Zgjidhen drejtuesit e grupeve dhe  hidhen idetë për organizimin e punës;

· Ndahen detyrat për projektin.

Ky projekt do të nxisë nxënësit që të angazhohen sipas mundësive dhe aftësive që kanë për të bashkëvepruar në grup.

Përfundim

Nxënësit:

· U njohën me temën e projektit;

· Formuan grupet e punës;

· Ndanë detyrat për grumbullimin e informacionit shkencor.

	Vlerësimi i situatës:
Situata quhet e realizuar nëse nxënësi:

· Në orën e parë të projektit përzgjidhet tema, ndahen grupet, përcaktohet drejtuesi i grupit dhe ndahen detyrat për secilin pjesëtar të grupit.

· Nxënësi kupton se çrregullimet mjekësore janë sëmundje gjenetike.

	Vlerësimi:
Nxënësi vlerësohet për:

· Pjesëmarrje aktive në diskutim për dhënien e mendimeve për hartimin e një plani pune që do të ndjekin për projektin.

	Detyrë dhe punë e pavarur:

Përdorni burime të ndryshme informacioni si teksti mësimor, nga revista shkencore dhe nga interneti.
Detyrë shtëpie

Mësuesi udhëzon nxënësit:

Zbato strategjitë e grumbullimit të informacionit dhe të regjistrimit me shkrim të të dhënave që grumbullon.


Planifikimi i orës mësimore – 11.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Përsëritje
2-Di dhe praktikoj- Ushtrime përmbledhëse

	Situata e të nxënit
Përsëritje dhe ushtrime

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij duke përdorur një fjalor të pasur shkencor për përshtatjen dhe mbijetesën e gjallesave.

Kompetenca e të menduarit: Nxënësi analizon, në mënyrë të pavarur, informacionet e marra nga teksti mësimor dhe nga burimet e ndryshme për përshtatjen e gjallesave ndaj kushteve të vështira dhe luftën midis llojeve për mbijetesë.
Kompetenca e të nxënit: Nxënësi mëson mënyrat që përdorin shkencëtarët për studimin e kafshëve. 
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit, komunikon me shokët dhe merr pjesë aktive në punën me projekt.

	Rezultatet e të nxënit sipas kompetencave të fushës së orës mësimore
Nxënësi: 

· Shpjegon mënyrën e përshtatjes së qenieve të gjalla në habitatet e tyre.

· Shpjegon mënyrën si janë përshtatur kafshët për të përballuar sfidat e mjedisit.

· Mëson se nëse mjedisi ndryshon, përshtatshmëritë ekzistuese mund të bëhen më pak të dobishme.

· Mëson se rivaliteti në botën e gjallë shprehet në formën e garës, grabitjes dhe parazitizmit.

· Përshkruan si përdoret teknika e grumbullimit të mostrave për vlerësimin e popullatave.

· Kupton si veprojnë shkencëtarët për studimin e botës natyrore.
	Fjalët kyçe: 

Përshtatje; Preja; Grabitqarët; Mbijetesa; Gara

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore.

Teknologjia dhe TIK: Mundëson gjetjen e informacioneve për përgatitjen e detyrave dhe prezantimin e tyre.
	Burimet:
Libri i nxënësit; Fletore pune; Mjete shkrimi

	Metodologjia dhe veprimtaritë e nxënësve
Shkrim i lirë
Ushtrime
Diskutim i drejtuar
Punë në grupe

	Veprimet e kryera për trajtimin e situatës
1-Parashikimi i njohurive - Shkrim i lirë
Lidhja e temës me njohuritë e mëparshme të nxënësve

Mësuesi shkruan në tabelë konceptet:

· Përshtatje

· Preja

· Grabitqarët

· Mbijetesa

· Gara

Mësuesi udhëzon nxënësit të shkruajnë një paragraf me konceptet.

Pasi nxënësit kanë përfunduar së shkruari, mësuesi i këshillon të lexojnë krijimin e tyre.

Kjo veprimtari synon të nxisë nxënësit që të shprehen qartë me shkrim dhe të mendojë për të formuluar më saktë një paragraf të shkurtër duke përdorur sa më shumë terminologji shkencore.
2-Ndërtimi i njohurive – Ushtrime
Punë në grupe. Mësuesi ndan nxënësit në grupe dhe i udhëzon të punojnë me ushtrime.

-Grupi parë: Ushtrimi 1 faqe 36, në tekstin mësimor;

· Figurat e mëposhtme tregojnë disa kafshë që jetojnë në mjedise të ndryshme.

Mësuesi:

Udhëzon nxënësit të zgjedhin një habitat të përshtatshëm për çdo kafshë. Ata mund të zgjedhin midis shkretëtirës, pyllit tropikal me shira, rajonit arktik dhe livadhit.

Veprimet e kryera 

Hapi i parë: Nxënësit trajtojnë në mënyrë kompetente situatën.

Hapi i dytë: Nxënësit analizojnë të gjitha pikat e ushtrimit, arsyetojnë dhe japin përgjigje të argumentuara për secilën pyetje dhe mbajnë shënim përgjigjet.
Hapi i tretë: Nxënësit reflektojnë mbi përgjigjet, paraqesin rezultatet e tyre para shokëve në klasë, ku i diskutojnë së bashku përgjigjet. 

 _____________________________________________________________________________

Grupi dytë: Ushtrimi 10 faqe 37, në tekstin mësimor.

1-Kërkuesit kanë studiuar për 30 vjet një sipërfaqe të akullt të detit. Në tabelë tregohen rezultatet e kërkimit të tyre.

Viti

Zona e mbuluar me akull (milionë m2)

1978

8.2

1990

6.9

2002

6.75

2008

5.4

2012

3.5

Veprimet e kryera

Nxënësit:

Analizojnë situatën e dhënë dhe japin përgjigje për pyetjen e dhënë.

Si ka ndryshuar zona e studiuar nga viti 1978 deri në vitin 2012?

2-Balena trupvogël e Arktikut ushqehet në ujërat detare poshtë shtresës së akullit. Balena orka gjuan në det të hapur në të gjithë botën.

Ajo mund të ushqehet me balenat trupvogla të Arktikut, por nuk mund të notojë poshtë akullit për t`i kapur.

Nxënësit:

Reflektojnë mbi situatën dhe diskutojnë mendimet së bashku  përse balena trupvogël është e rrezikuar nëse akulli shkrin.
3-Përforcimi i njohurive: Diskutim i drejtuar 

Nxënësi:

· Përshkruan mënyrën e përshtatjes së qenieve të gjalla në habitatin e tyre;

· Tregon se përshtatjet e kafshëve janë një domosdoshmëri për mbijetesën e tyre;

· Shpjegon se gara midis gjallesave është një luftë e vazhdueshme për jetesë.

	Vlerësimi i situatës:
Situata quhet e realizuar nëse nxënësi:

· Shpjegon  si përshtaten kafshët në mjedis;

· Tregon si luftojnë kafshët për të mbijetuar;

· Diskuton si veprojnë studiuesit për të studimin e botës natyrore.

	Vlerësimi:
Nxënësi vlerësohet për:

· mënyrën se si arsyeton dhe bashkëpunon me shokët në grup për të dhënë përgjigje të sakta gjatë punës me ushtrime.

	Detyrë dhe punë e pavarur:

Punon me ushtrimin 12, në tekst faqe 37.


Planifikimi i orës mësimore – 12.

Tematika: Ciklet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Test përmbledhës
2-Vlerësim portofoli

	Situata e të nxënit
Kontroll i njohurive

	Rezultatet e të nxënit sipas kompetencave kyçe

Kompetenca e të menduarit: Nxënësi analizon, në mënyrë të pavarur informacionet e marra nga libri i nxënësit dhe nga fletorja e punës në lidhje me mënyrën si e sigurojnë ushqimin me anë të fotosintezës bimët dhe nëpërmjet bimëve edhe kafshët dhe shpreh me shkrim mendimet.

Kompetenca e të nxënit: Nxënësi parashtron pyetje në lidhje me mënyrat e riprodhimit të bimëve, mënyrat e përshtatjes së kafshëve në habitatin e tyre dhe i përshkruan me fjalët e tij këto procese.
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit, komunikon lirshëm me shokët dhe shpreh mendimin e tij.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan se bimët janë prodhuese dhe se kafshët e marrin ushqimin të gatshëm prej tyre;

· Krahason riprodhimin seksual me atë joseksual te bimët;

· Analizon mënyrat e përshtatjes së gjallesave në habitatin e tyre;

· Tregon rëndësinë e teknikave të grumbullimit të mostrave për vlerësimin e madhësisë së popullatës.
	Fjalët kyçe: 

Fotosinteza; Lulja; Fara; Riprodhimi; Përshtatja; Mbijetesa; Gara

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore. Aftëson nxënësit në përdorimin e terminologjisë  së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Teza e provimit; Mjete shkrimi; Lapsa/gomë dhe stilolapsa

	Metodologjia dhe veprimtaritë e nxënësve
Punë individuale
Taksonomia e Blumit
Punë me shkrim

	Zhvillimi i orës së mësimit-Model testi 

Koha e zhvillimit të testit është 40 minuta.

Nxënësit lexojnë me kujdes pyetjet e dhëna në testim.

Nxënësi:

· Përshkruan mënyrën kushtet e zhvillimit të fotosintezës te bimët;

· Shpjegon ndërtimin e lules dhe të farës;

· Dallon riprodhimin seksual nga ai joseksual te bimët;

· Vlerëson mënyrat e përshtatjes së gjallesave për mbijetesë në habitatin e tyre natyror;

· Analizon teknikat që përdorin shkencëtarët për studimin e botës së gjallë.

	Vlerësimi:
Nxënësi vlerësohet për:

· Shpjegimin e saktë të koncepteve shkencore mbi:
Fotosintezën;

Riprodhimin e bimëve;

Përshtatjen dhe mbijetesën.


Planifikimi i orës mësimore – 13.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Rrjetat ushqimore
2-Nivelet ushqimore

	Situata e të nxënit
Drita e diellit dhe gjallesat

	Rezultatet e të nxënit sipas kompetencave kyçe

Kompetenca e komunikimit e të shprehurit: Nxënësi zbaton mënyrat e të arsyetuarit shkencor dhe kupton më qartë se energjia kalon nga prodhuesit te konsumatorët e zinxhirëve ushqimorë duke u shprehur me fjalor të pasur me terminologji shkencore.

Kompetenca e të menduarit: Nxënësi përpunon në mënyrë kritike informacionin mbi rrjetat ushqimore dhe ndërton zinxhirë ushqimorë ku dallon prodhuesit nga konsumatorët.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore si për gjetjen e informacioneve të rëndësishme mbi rrymën e energjisë.

	Rezultatet e të nxënit sipas kompetencave të fushës së orës mësimore
Nxënësi: 

· Ndërton zinxhirët dhe rrjetat ushqimore dhe shpjegon se çfarë tregojnë ato.

· Ndërton zinxhirë ushqimorë të mjediseve ujore dhe i krahason ato me zinxhirët tokësorë.
	Fjalët kyçe: 

Prodhues; Konsumatorë; Nivel trofik; Fitoplankton; Zooplankton; Mishngrënës

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve  duke përdorur terminologjinë shkencore në gjuhën e folur ose të shkruar për rrjetat ushqimore dhe nivelet trofike.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin. Nxënësi shfrytëzon TIK për përgatitjen dhe prezantimin e detyrave.
	Burimet:
Teksti mësimor; Fletore pune; Tabela dhe mjete shkrimi; Informacione nga interneti; Kompjuter

	Metodologjia dhe veprimtaritë e nxënësve
Stuhi mendimesh
Prezantim me Power Point
Marrëdhëniet pyetje–përgjigje(MP-P)
Punë në dyshe
Diskutim

	Përshkrimi kontekstual i situatës

Pa energjinë e dritës së diellit gjallesat bimore dhe shtazore nuk do të ekzistonin.

Çfarë kuptimi ka kjo fjali? Cila është lidhja midis dritës së diellit-bimëve-kafshëve?


	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi:

· Shkruan në tabelë konceptet: prodhues, barngrënës, konsumatorë primarë, konsumatorë sekondarë dhe konsumatorë terciarë.

· Paraqet në monitor një pamje nga një zinxhir ushqimor dhe nxit nxënësit që të tregojnë cilat gjallesa e  prodhojnë ushqimin  dhe cilat gjallesa e marrin gati.

        barngrënës    →               mishngrënës →       mishngrënës    →mishngrënës

Prodhues → konsumatorë primarë → konsumatorë sekondarë → konsumatorë terciarë → grabitqar

Mësuesi:

Shkruan në tabelë përgjigjet e nxënësve dhe së bashku diskutojnë për rolin e gjallesave në zinxhirin ushqimor.
2-Ndërtimi i njohurive – Marrëdhëniet pyetje–përgjigje(MP-P)
Marrëdhëniet pyetje–përgjigje e ndihmojnë nxënësin të analizojë dhe të kuptojë pyetjet. MP-P të formuluara nga mësuesi bëjnë ndarjen e pyetjeve në dy kategori:

· Ato që kanë përgjigje të dhëna nga një autor;

· Ato që kërkojnë përgjigje të cilat duhet të zbulohen nga nxënësi duke lexuar tekstin.

Mësuesi

Nxit dhe bashkëbisedon me nxënësit gjatë gjithë orës së mësimit.

Mësuesi drejton pyetjet:

1-Si kalon energjia në një zinxhir ushqimor?

Nxënësi:

Energjia kalon nga prodhuesit te konsumatorët në një zinxhir ushqimor.
Mësuesi

2-Çfarë përfaqëson çdo pozicion i një qenieje të gjallë në zinxhirin ushqimor?

Nxënësi:

Pozicioni i një qenieje të gjallë në zinxhirin ushqimor quhet nivel trofik ose nivel ushqimor.

Mësuesi

3-Cilat janë nivelet trofike të zinxhirit ushqimor?

Nxënësi:

Nivelet trofike të zinxhirit ushqimor janë:
· prodhuesit → konsumatorët primarë(barngrënës) përbëjnë nivelin e parë trofik;

· konsumatorët sekondarë(mishngrënës) përbëjnë nivelin e dytë trofik;

· konsumatorët terciarë dhe konsumatorët e niveleve të larta trofike janë mishngrënës.

Mësuesi

4-Çfarë janë rrjetat ushqimore?

Nxënësi:

Zinxhirët ushqimorë lidhen mes tyre dhe formojnë rrjeta ushqimore.

Mësuesi

5-Ndërtoni dhe analizoni një zinxhir ushqimor oqeanik

Nxënësi:

Fitoplankton     →   zooplankton    →   peshq të vegjël    →    kallamarë        →    peshkaqenë

niveli i trofik        niveli II trofik         niveli i III trofik         niveli i IV trofik        niveli i V trofik

Mësuesi

6- Çfarë tregon shigjeta në një zinxhir ushqimor?
Nxënësi:

Shigjeta tregon drejtimin në të cilin transferohet energjia.

Mësuesi

7-Cilat gjallesa janë prodhues?
Nxënësi:

Prodhues janë bimët sepse përpunojnë ushqimin në procesin e fotosintezës.

3-Përforcimi i njohurive: Diskutim
Mësuesi:

Udhëzon nxënësit të klasifikojnë përgjigjet që dhanë për pyetjet e mësipërme si:

Ku është përgjigja e pyetjes
 SHAPE  \* MERGEFORMAT 




	Vlerësimi i situatës:
Situata quhet e realizuar nëse nxënësi:

· Përshkruan rolin e dritës për formimin e lëndës ushqimore nga prodhuesit, si dhe varësinë e konsumatorëve prej prodhuesve.

	Vlerësimi:
Nxënësi vlerësohet për:

· Shpjegimin e saktë të koncepteve zinxhirë ushqimorë, prodhues, konsumatorë dhe nivele trofike.

· Bashkëpunim dhe qëndrim etik gjatë punës në dyshe, si dhe për saktësinë e përgjigjeve të dhëna gjatë orës së mësimit.

	Detyrë dhe punë e pavarur:

Detyrë klase

Mësuesi:

· Paraqet një pamje të rrjetave ushqimore tokësore dhe oqeanike dhe udhëzon nxënësit të formojë zinxhirë ushqimorë.

Detyrë shtëpie:

Nxënësi:

Punon ushtrimin 4.1, në faqen 25 fletore pune.


Planifikimi i orës mësimore – 14.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1- Rryma e energjisë
2-Piramida e biomasës

	Situata e të nxënit
Përse në një habitat ka më shumë prodhues dhe barngrënës por më pak konsumatorë të niveleve të larta?

	Rezultatet e të nxënit sipas kompetencave kyçe

Kompetenca e komunikimit e të shprehurit: Nxënësi zbaton mënyrat e të arsyetuarit shkencor dhe kupton më qartë se energjia kalon në hallkat e zinxhirit ushqimor duke u shprehur me fjalor të pasur me terminologji shkencore.

Kompetenca e të menduarit: Nxënësi përpunon në mënyrë kritike informacionin mbi rrjetat ushqimore dhe ndërton zinxhirë ushqimorë ku dallon prodhuesit nga konsumatorët.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore si për gjetjen e informacioneve të rëndësishme mbi rrymën e energjisë.

	Rezultatet e të nxënit sipas kompetencave të fushës së orës mësimore
Nxënësi: 

· Modelon si rrjedh energjia në hallkat e ndryshme të zinxhirit ushqimor.
· Bën dallimin mes koncepteve piramida e numrave dhe piramida e biomasës.
	Fjalët kyçe: 

Prodhues; Mishngrënës; Piramida e numrave; Piramida e biomasës; Rryma e energjisë

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve  duke përdorur terminologjinë shkencore në gjuhën e folur ose të shkruar për rrymën e energjisë ndërmjet niveleve trofike.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin. Nxënësi shfrytëzon TIK për përgatitjen dhe prezantimin e detyrave.
	Burimet:
Teksti mësimor; Fletore pune; Tabela dhe mjete shkrimi; Informacione nga interneti; Kompjuter

	Metodologjia dhe veprimtaritë e nxënësve
Stuhi mendimesh
Prezantim me Power Point
Marrëdhëniet pyetje–përgjigje(MP-P)
Punë në dyshe
Diagrami i  venit

	Përshkrimi kontekstual i situatës

Bota e gjallë është e pasur pafund me gjallesa bimore dhe shtazore.

Laerti një ditë shkoi në Parkun Kombëtar Divjakë-Karavasta. Ai u mahnit nga shumëllojshmëria e madhe e bimëve dhe kafshëve që pa në pyll, në kënetë dhe pranë detit. Vëzhgoi shumë peshq dhe shumë lloje shpendësh por vetëm në një moment pa një shqiponjë të quajtur Shqiponja e madhe e rosave. E pa vetëm një sekondë këtë shqiponjë tek fluturonte me shpejtësi në drejtim të pyllit të dendur të Kularit. Në mendjen e tij lindi një pyetje –Përse vallë kishte parë kaq shumë lloje bimësh, lloje  peshqish, pelikanë e shumë shpendë të tjerë si rosat, karabullakët, flamengot  por  kishte parë vetëm një shqiponjë? 

Shqiponja e madhe e rosave(Clanga clanga).

	Veprimet e kryera për trajtimin e situatës 
1-Parashikimi i njohurive - Stuhi mendimesh

Mësuesi:

· Shkruan në tabelë konceptet: prodhues, konsumatorë, nivele trofike, piramida e energjisë, piramida e numrave, piramida e biomasës dhe rryma e energjisë.

· Paraqet në monitor një pamje nga tri llojet e piramidave:

[image: image33.png]Konsumitori
(mishngring.)




        [image: image34.jpg]



                       Piramida e energjisë                              Piramida e numrave

Piramida e biomasës
Mësuesi:

Nxit nxënësit të lexojnë me kujdes informacionin në tekst, të krahasojnë piramidat dhe të arsyetojnë për rrjedhjen e energjisë ndërmjet niveleve trofike.

Mësuesi:

Shkruan në tabelë përgjigjet e nxënësve dhe së bashku diskutojnë për rrjedhjen e energjisë në zinxhirin ushqimor.
2-Ndërtimi i njohurive – Marrëdhëniet pyetje–përgjigje(MP-P)
Marrëdhëniet pyetje–përgjigje e ndihmojnë nxënësin të analizojë dhe kuptojë pyetjet. MP-P të formuluara nga mësuesi bëjnë ndarjen e pyetjeve në dy kategori:

· Ato që kanë përgjigje të dhëna nga një autor;

· Ato që kërkojnë përgjigje të cilat duhet të zbulohen nga nxënësi duke lexuar tekstin.

Mësuesi nxit dhe bashkëbisedon me nxënësit gjatë gjithë orës së mësimit.
Ai drejton pyetjet:

1-Çfarë tregon piramida e energjisë?

Nxënësi:

Piramida e energjisë tregon se energjia zvogëlohet në çdo nivel trofik.

Mësuesi

6- Çfarë tregon piramida e numrave?
Nxënësi:

Piramida e numrave tregon numrin e organizmave të çdo niveli trofik.

Mësuesi

7-Çfarë tregon piramida e biomasës?
Nxënësi:

Piramida e biomasës tregon peshën ose masën e organizmave të gjallë në çdo nivel trofik.

Mësuesi
8- Çfarë ndodh me energjinë në çdo nivel trofik?

Nxënësi:

Energjia humbet në çdo nivel trofik, në mënyrë që biomasa e përgjithshme të pakësohet.

Mësuesi:

Udhëzon nxënësit të klasifikojnë përgjigjet që dhanë për pyetjet e mësipërme si:

Ku është përgjigja e pyetjes

[image: image36]
3-Përforcimi i njohurive: Diagrami i venit
Nxënësit plotësojnë diagramin e Venit duke treguar dallimet midis llojeve të piramidave.

[image: image48.jpg]


[image: image37.png]Piramida e Piramida e
numrave biomasés

Piramida e
energjisé





	Vlerësimi i situatës:
Situata quhet e realizuar nëse nxënësi:

· Përshkruan si rrjedh energjia në hallkat e ndryshme të zinxhirit ushqimor.

· Vlerëson se në një zinxhir ushqimor ka më shumë prodhues, barngrënës dhe numri i mishngrënësve vjen duke u zvogëluar.

· Analizon dhe krahason llojet e piramidave

	Vlerësimi:
Nxënësi vlerësohet për:

· shpjegimin e saktë të koncepteve zinxhirë ushqimorë, rrjeta ushqimore, piramida e energjisë, piramida e numrave, piramida e biomasës dhe rryma e energjisë;

· bashkëpunim dhe qëndrim etik gjatë punës në dyshe, si dhe për saktësinë e përgjigjeve të dhëna gjatë orës së mësimit.

	Detyrë dhe punë e pavarur:

Nxënësi:

Punon ushtrimin 4.2, në faqe 26 fletore pune.


Planifikimi i orës mësimore – 15.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Dekompozuesit
2-Riciklimi i karbonit në natyrë

	Situata e të nxënit
A mund të ketë jetë në mungesë të dekompozuesve?

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij për konceptet që kanë lidhje me rolin e dekompozuesve në shpërbërjen e lëndës organike.

Kompetenca e të menduarit: Nxënësi analizon, në mënyrë të pavarur, informacionet e marra nga burimet e ndryshme për riciklimin e mineraleve në natyrë dhe gjithashtu vlerëson rëndësinë e tyre në jetën e njeriut.
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit, komunikon lirshëm me shokët dhe shkëmben mendime me vlerë.

	Rezultatet e të nxënit sipas kompetencave të fushës së orës mësimore
Nxënësi: 

· Shpjegon rolin e dekompozuesve në shpërbërjen e lëndës organike.

· Përshkruan se si realizohet riciklimi i karbonit në natyrë.

· Vlerëson rëndësinë e minerale.
	Fjalët kyçe: 

Dekompozues; Bakterie; Kërpudha; Shpërbërje e lëndës organike; Biodiversitet; Minerale; Riciklim i karbonit

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore duke përdorur një terminologji të saktë shkencore;

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njeri-tjetrin.
	Burimet:
Teksti mësimor; Fletore pune; Tabela dhe mjete shkrimi; Informacione nga interneti; Kompjuter

	Metodologjia dhe veprimtaritë e nxënësve
Stuhi mendimesh
Prezantim i pamjeve në monitor
Pyetja sjell pyetjen
Punë në dyshe
Shkrim i shpejtë

	Përshkrimi kontekstual i situatës

Në frigorifer ne ruajmë ushqime si,p.sh. mishi. Ai nuk prishet edhe kur ne e ruajmë për një kohë të gjatë. Si ndikon temperatura në ruajtjen e mishit? Pse kur mishin e vendosim në mjedis ai prishet shpejt. Kush e shkakton prishjen e mishit në mjedisin natyror?

Cili është arsyetimi për këtë situatë?

	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi:

Fillon veprimtarinë duke treguar një pamje dhe nxit nxënësit të formojnë një zinxhir ushqimor.

Mësuesi:

Pyet nxënësit se cili është roli i kërpudhave që jetojnë pranë një trungu të kalbur?

Shkruan në tabelë zinxhirin ushqimor, emërton çdo hallkë dhe shkëmben mendime për rolin e kërpudhave dhe baktereve si dekompozues.

2-Ndërtimi i njohurive – Pyetja sjell pyetjen
Mësuesi:

Udhëzon nxënësit të hartojnë pyetje.

Këshillon nxënësit se ka shumë rëndësi që nxënësit të lidhin informacionet, në këtë mënyrë materiali bëhet më i kuptueshëm dhe mbahet mend më shumë informacion nëse bëhen dhe analizohen pyetjet “pse”.

U qartëson nxënësve se pyetjet “pse”i nxisin ata të shtojnë njohuritë që po mësojnë dhe që zotërojnë në mënyrë që të zbulojnë një lidhje të mundshme shkak-pasojë. 

Nxënësit:

Studiojnë tekstin dhe vënë në punë “mendjen e tyre”, për të dhënë përgjigje të sakta.

Studiojnë informacionin në dyshe, bëjnë pyetje rreth informacionit dhe shkëmbejnë mendime me njeri-tjetrin për të dhënë përgjigje të mundshme për pyetjet.

Ushtrohen në hartimin e pyetjeve të sakta dhe krijojnë pyetje ”pse”përreth informacionit.

FORMULA PËR PËRGJIGJET E PYETJEVE PSE

 SHAPE  \* MERGEFORMAT 



3-Përforcimi i njohurive: Shkrim i shpejtë
Mësuesi:

· U paraqet nxënësve një skemë të riciklimit të karbonit në natyrë dhe i udhëzon të shkruajnë një paragraf të shkurtër duke përdorur fjalor të pasur shkencor.

Riciklimi i CO2 në natyrë

	Vlerësimi i situatës:
Situata quhet e realizuar nëse nxënësi:

· Arsyeton drejt për situatën e dhënë dhe jep një përgjigje të argumentuar rolin e dekompozuesve në shpërbërjen e lëndës organike në natyrë.

	Vlerësimi:
Nxënësi vlerësohet për:

· mënyrën se si arsyeton dhe bashkëpunon me shokët në grup për të dhënë përgjigje të sakta mbi:
Dekompozuesit dhe rolin e tyre në rikthimin e mineraleve në tokë.

	Detyrë dhe punë e pavarur:

Nxënësit punojnë ushtrimin 4.3 në fletore pune, faqe 27.


Planifikimi i orës mësimore – 16.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Ndryshimi i popullatave
2-Grabitqari dhe preja

	Situata e të nxënit
Pse zmadhimi i një popullate çon në pakësimin e numrit të lindjeve?

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi diskuton në grup për faktorët që kontrollojnë madhësinë e popullatave duke përdorur terminologji të pasur shkencore.

Kompetenca e të menduarit: Nxënësi përpunon në mënyrë kritike informacionet përreth popullatave dhe ndryshimit mes tyre dhe arsyeton përse në rastet kur numri i popullatës rritet ajo fillon të pakësojë numrin e lindjeve. 

Kompetenca e të nxënit: Nxënësi parashtron pyetje dhe jep përgjigje për ndërvarësinë që ekziston midis grabitqarit dhe presë në natyrë.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan faktorët kryesorë që ndikojnë në madhësinë e popullatave.

· Tregon se mbipopullimi shkakton shumë probleme.

· Shpjegon ndërvarësinë midis grabitqarit dhe presë në një habitat.
	Fjalët kyçe: 

Popullata; Mbipopullim; Preja; Grabitqari

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson zhvillimin e kompetencës së komunikimit midis nxënësve duke përdorur gjuhën dhe terminologjinë e shkencës.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin, në përgatitjen e detyrave dhe në prezantimin e tyre.

	Burimet:
Teksti mësimor; Fletore pune; Mjete shkrimi

	Metodologjia dhe veprimtaritë e nxënësve
Stuhi mendimesh
Punë në dyshe
Taksonomitë e Blumit
Bashkëbisedim
Kllaster

	Përshkrimi kontekstual i situatës

Në disa ishuj të pabanuar u soll një numër i vogël barngrënësish. Popullata e tyre u rrit shumë. Bimët, për shkak të rritjes së numrit të barngrënësve, nuk mund të vazhdonin të rriteshin si më parë. Ato ishin të pamjaftueshme si ushqim për ta. Shumë nga kafshët filluan të ngordhnin.

Pse rritja e numrit të barngrënësve solli edhe pakësimin e tyre në ishuj?

	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi:

U drejton nxënësve pyetje  për të lidhur temën e kaluar me konceptet prodhues edhe konsumatorë.

Çfarë ndodh me prodhuesit në një habitat kur numri i barngrënësve rritet shumë?

Nxënësit:

· Shprehin mendimet e tyre për pyetjet e drejtuara nga mësuesi.
· Punojnë në dyshe për të diskutuar  dhe shkëmbyer idetë e tyre me shokët.

Mësuesi:

Shkruan në tabelë të gjitha idetë e diskutuara nga nxënësit.

Nxënësi duke dëgjuar mendimet  e shokëve mund t`i kujtohen ide të tjera por edhe mund t`i shtohet informacion i ri në kujtesën e tyre.
2-Ndërtimi i njohurive – Taksonomitë e Blumit
Mësuesi:

Udhëzon nxënësit të përpunojnë informacionin në tekstin mësimor.

Nxënësi:

· Liston faktorët që çojnë në rënien e popullatave në një mjedis natyror.

· Përshkruan se mbipopullimi shkakton shumë probleme si në botën e kafshëve ashtu dhe për njerëzit.

· Diskuton se ne duhet të tregohemi më të kujdesshëm që të shmangim ndotjen e mjedisit nga mbetjet e prodhimeve tona.

· Kupton se ndërmjet grabitqarit dhe presë krijohet një marrëdhënie e ndërvarur;

· Argumenton se popullatat janë më të qëndrueshme në mjediset si pyjet, që kanë një biodiversitet të lartë;

· Analizon pse numri i drerëve dhe ujqve të Arktikut rritet në mënyrë të qëndrueshme.
3-Përforcimi i njohurive: Diskutim i drejtuar 

Nxënësi:

· Plotëson kllasterin e mëposhtëm dhe  diskutojnë për faktorët që çojnë në rënien e popullatave në një mjedis natyror.

	Vlerësimi i situatës:
Situata quhet e realizuar nëse nxënësi:

· Shpjegon se kur një popullatë rritet shumë, gjetja e ushqimit vështirësohet. Popullata ndalon rritjen për shkak të rënies së lindjeve, si dhe ngordhjes së kafshëve të dobëta nga uria.

	Vlerësimi:
Nxënësi vlerësohet për:

· Saktësinë e shpjegimit të faktorëve  që çojnë në rënien e popullatave në një mjedis natyror.

	Detyrë dhe punë e pavarur:

Nxënësi zhvillon veprimtarinë 4.4, faqe 28 në fletore pune.


Planifikimi i orës mësimore – 17.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Llojet e rrezikuara nga zhdukja
2-Ndërprerja e rrjetave ushqimore

	Situata e të nxënit
Njeriu është një nga shkaqet e zhdukjes së llojeve.

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në lidhje me veçoritë që e bëjnë të suksesshëm një lloj invaziv në një mjedis natyror.

Kompetenca e të menduarit: Nxënësi përpunon në mënyrë kritike informacionet se madhësia e popullatave kontrollohet nga sasia e ushqimit të disponueshëm, numri i individëve të vrarë nga grabitqarët si dhe nga sëmundjet.

Kompetenca e të nxënit: Nxënësi mëson se ndryshimi i habitatit, si ai i grabitqarëve ose ndryshimet në furnizimin me ushqime mund të ndikojnë në zhdukjen e një lloji.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan faktorët që ndikojnë në madhësinë e popullatave.

· Shpjegojnë se zhdukja e një lloji mund të çojë në ndërprerjen e rrjetave ushqimore.
	Fjalët kyçe: 

Lloje invazive; Madhësia e popullatave; Zhdukja e llojeve

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson zhvillimin e kompetencës së komunikimit midis nxënësve duke përdorur gjuhën dhe terminologjinë e shkencës gjatë orës së mësimit.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin. Për shembull, nëpërmjet përdorimit të TIK-ut nxënësi diskuton dhe ndan mendimet me shokët për llojet e rrezikuara nga zhdukja.
	Burimet:
Teksti mësimor; Fletore pune; Mjete shkrimi; Pamje nga kafshë të zhdukura ose në rrezik zhdukje

	Metodologjia dhe veprimtaritë e nxënësve
Stuhi mendimesh
Prezantim me Power Point për speciet në rrezik zhdukje në vendin tonë dhe në botë
Punë në grupe

Ditari dy pjesësh
Shkrim i shpejtë

	Përshkrimi kontekstual i situatës

Në zonën veriore të Shqipërisë jeton shqiponja e maleve. Shqiponja është një shpend në rrezik zhdukje në Shqipëri. Ndryshimet e ekosistemit kanë zvogëluar hapësirën ku jeton ky shpend. Shqiponja është bërë pre e njeriut i cili është shndërruar në një nga grabitqarët kryesorë të saj. Shqiponjat tregtohen të balsamosura në rrugë e në lokale.

Sillni shembuj kafshësh të tjera që rrezikohen nga veprimtaria e njeriut në vendin tuaj.

	Veprimet e kryera për trajtimin e situatës
1-Parashikimi i njohurive - Stuhi mendimesh

Mësuesi:

Shfaq disa foto të specieve në rrezik zhdukje. 

Drejton pyetje për të lidhur njohuritë e marra në mësimin e kaluar mbi faktorët e zhdukjes së llojeve  me njohuritë e mësimit të ri.

Cilët janë disa faktorë të tjerë që ndikojnë në zhdukjen e llojeve?

Nxit nxënësit të diskutojnë për arsyet përse këto lloje janë të rrezikuara.

Pasi nxënësit i përgjigjen pyetjes, mësuesi i përmbledh përgjigjet në tabelë.

2-Ndërtimi i njohurive – Ditari dy pjesësh
Mësuesi:

Ndan nxënësit në grupe;

Udhëzon nxënësit që të lexojnë tekstin dhe të bëjnë nënvizime në pjesët që ju bëjnë më shumë përshtypje.

Pas leximit të informacionit nxënësit bëjnë komentet e tyre.
Koncepte nga teksti

Shpjegimet përkatëse

1. Llojet invazive (vendase)

2. Zhdukja e llojeve

3. Ndërprerja e rrjetës ushqimore

4. Pasojat afatgjata nga zhdukja e llojeve

-Llojet invazive si gjarpri i Guamit, rriten dhe riprodhohen shpejt dhe mbijetojnë në një shumëllojshmëri habitatesh, hanë gjithçka dhe fitojnë garën me llojet e tjera për ushqim e hapësirë jetësore.

-Llojet që jetojnë në pak vende dhe që riprodhohen ngadalë, kanë shumë mundësi të zhduken si shpendët e guamit që u zhdukën nga grabitqarët.

-Zhdukja e një lloji si,p.sh. e merimangave në xhunglën e   Guamit që haheshin nga hardhucat dhe gjarpërinjtë çon në ndërprerjen e rrjetës ushqimore.

-Shpendët e Guamit shpërndanin farat e pemëve deri në distanca të largëta. Por, shpendët janë pakësuar kështu që farat bien poshtë drurëve. Ato nuk mund të gjejnë dritë të mjaftueshme për t`u rritur dhe si rezultat drurët e vjetër nuk zëvendësohen më.

3-Përforcimi i njohurive: Shkrim i shpejtë
Mësuesi:

Udhëzon nxënësit të shkruajnë për disa minuta çfarë mësuan për llojet në rrezik zhdukje.

Nxit nxënësit të shkruajnë shpejt dhe pa e shkëputur lapsin nga letra, duke u përqendruar në atë që po shkruajnë. Disa nga nxënësit lexojnë paragrafin që kanë shkruar.

	Vlerësimi i situatës:
Situata quhet e realizuar nëse nxënësi:

· Kupton se krahas faktorëve të konkurrencës midis gjallesave, njeriu është një ndër rreziqet më të mëdha që i kanoset llojeve.

	Vlerësimi:
Nxënësi vlerësohet për:

· Bashkëpunim dhe qëndrim etik gjatë kryerjes  së veprimtarisë dhe gjatë diskutimeve në orën e mësimit.

· Shpjegimin e faktorëve që çojnë në zhdukjen e llojeve dhe ndërprerjen e rrjetave ushqimore.

	Detyrë dhe punë e pavarur:

Nxënësi kryen veprimtarinë 4.5 A, faqe 29, në fletore pune.


Planifikimi i orës mësimore – 18.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Ruajtja e biodiversitetit
2-Ruajtja e farave

	Situata e të nxënit
Ndikimi i njeriut në pakësimin e biodiversitetit

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi zbaton mënyrat e të arsyetuarit shkencor dhe tregon se ekosistemet që kanë një larmi të madhe të llojeve konsiderohen me biodiversitetit të lartë.

Kompetenca e të menduarit: Nxënësi përpunon në mënyrë kritike informacionin se ne duhet të pakësojmë prerjen e pyjeve për hapjen e tokave bujqësore që të mos pakësojmë habitatet ku jetojnë me mijëra bimë dhe kafshë.

Kompetenca e të nxënit: Nxënësi mëson se biodiversiteti i bimëve mund të ruhet përmes koleksionit të farave në banka speciale kurse biodiversiteti shtazor konservohet duke ruajtur spermën e llojeve të ndryshme shtazore.

	Rezultatet e të nxënit sipas kompetencave të fushës së orës mësimore

Nxënësi: 

· Shpjegon pse është i rëndësishëm biodiversiteti.

· Diskuton për rëndësinë e pyjeve 

· Tregon mënyrat e ruajtjes së biodiversitetit të bimëve dhe të kafshëve.
	Fjalët kyçe: 

Biodiversitet; Ekosistem; Komunitet; Pyje; Ruajtja e farave; Mbrojtja e faunës

	Lidhja me fushat e tjera ose me temat ndërkurrikulare:
Gjuha dhe komunikimi: I ndihmon nxënësit për zhvillimin e kompetencës së komunikimit në gjuhën dhe në terminologjinë e shkencës. 

Teknologji dhe TIK: Nxënësi përdor sistemet e duhura kompjuterike për përgatitjen dhe prezantimin e detyrave.

Shoqëria dhe mjedisi: Nxënësi merr informacion si ka ndryshuar dhe si ka evoluar natyra dhe biodoversiteti i gjallesave si rezultat i veprimtarisë njerëzore.

	Burimet:
Teksti mësimor; Fletore pune; Informacione nga interneti; Revista shkencore ose enciklopedi

	Metodologjia dhe veprimtaritë e nxënësve
Parashikimi me terma paraprakë
Mbajtja e strukturuar e shënimeve
Rrjeti i diskutimit

	Përshkrimi kontekstual i situatës

Çdo vit nga njeriu pritet një sipërfaqe e madhe pyjesh për të hapur toka bujqësore për mbjelljen e drithërave ose për krijimin  e tokave dhe livadheve. Nëse prerja e pyjeve vazhdon me këtë ritëm do të vijë një ditë ku biodiversiteti do të zvogëlohet shumë dhe mendohet se pas disa vitesh gjitari më i madh në tokë mund të mbetet lopa. Çfarë masash  duhet marrë për ruajtjen e biodiversitetit?

	Veprimet e kryera për trajtimin e situatës
1-Parashikimi i njohurive - Parashikimi me terma paraprakë
Mësuesi:

Shkruan në tabelë disa koncepte nga tema  si: biodiversitet, ekosistem, komunitet, pyje, ruajtja e farave, mbrojtja e faunës dhe i nxit nxënësit të shkruajnë një paragraf të shkurtër duke përdorur fjalorin e mësipërm shkencor.

Pas disa minutash mësuesi u kërkon nxënësve të lexojnë krijimin e tyre.

2-Ndërtimi i njohurive – Mbajtja e strukturuar e shënimeve
Metoda e mbajtjes së shënimeve:

Është një parakusht për të mbajtur mend dhe për të nxënë një informacion.

Është një metodë që i orienton nxënësit për të mbajtur shënime në mënyrë efikase.

Siguron mundësi të shumta për nxënësit që të bashkëveprojnë.

Metoda përdor organizues grafik si një mënyrë mjaft e rëndësishme për të paraqitur ide dhe informacione.

Organizuesit grafikë u sigurojnë nxënësve një strukturë pamore për të marrë vendime se çfarë duhet të përfshijnë në shënimet e tyre.
 SHAPE  \* MERGEFORMAT 



3-Përforcimi i njohurive: Rrjeti i diskutimit
Mësuesi: 
Shkruan në tabelë shprehjen “ruajtja e biodiversitetit “ dhe shtron pyetjen e mëposhtme.
Ruajtja e biodiversitetit
A është detyrë e njeriut ruajtja e biodiversitetit?
 SHAPE  \* MERGEFORMAT 



Nxënësit nxiten të diskutojnë përse është e rëndësishme ruajtja e biodiversitetit.

	Vlerësimi i situatës:
Situata quhet e realizuar nëse nxënësi:

· mëson se njeriu ka forcën e jashtëzakonshme për ta mbrojtur por edhe për ta shkatërruar biodiversitetin bimor dhe shtazor.

	Vlerësimi:
Nxënësi vlerësohet për:

· Shpjegimin e saktë të mënyrave që mund të përdoren për ruajtjen e biodiversitetit.

	Detyrë dhe punë e pavarur:

Nxënësi punon ushtrimin 4.6, faqe 30, në fletore pune.


Planifikimi i orës mësimore – 19.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Përsëritje Kapitulli
2-Di dhe praktikoj

	Situata e të nxënit
Përsëritje dhe ushtrime

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Shpjegon qartë dhe saktë, me gojë ose me shkrim, kuptimin e termave të reja duke përdorur gjuhën dhe fjalorin e përshtatshëm shkencor.

Kompetenca e të menduarit: Nxënësi shpjegon kushtet e përshtatshme për rrjedhjen energjisë në zinxhirët ushqimorë.

Kompetenca e të nxënit: Nxënësi përshkruan rolin e dekompozuesve për riciklimin  e mineraleve në natyrë.
Kompetenca personale: Nxënësi merr pjesë ose drejton punën në grup, bashkëpunon me shokët dhe shkëmben mendime.

	Rezultatet e të nxënit sipas kompetencave të fushës së orës mësimore
Nxënësi: 

· Ndërton zinxhirët dhe rrjetat ushqimore dhe shpjegon se çfarë tregojnë ato.

· Modelon si rrjedh energjia në hallkat e ndryshme të zinxhirit ushqimor.

· Shpjegon rolin e dekompozuesve në shpërbërjen e lëndës organike.

· Përshkruan faktorët kryesorë që ndikojnë në madhësinë e popullatave.

· Përshkruan faktorët që ndikojnë në madhësinë e popullatave.

· Shpjegon pse është i rëndësishëm biodiversiteti.
	Fjalët kyçe: 

Prodhues; Konsumatorë; Dekompozues; Nivele trofike; Preja; Grabitqari; Rrjeta ushqimore; Rryma e energjisë; Piramidat e numrave dhe e biomasës; Biodiveristeti

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve mbi rrjetat ushqimore dhe rrymën e energjisë  duke përdorur një terminologji të pasur shkencore.

Teknologjia dhe TIK: Nxënësi përdor sistemet e duhura   kompjuterike për përgatitjen e detyrave duke zbatuar në mënyrë krijuese njohuritë që përmbajnë shkencat kompjuterike dhe mediat digjitale për ndërtimin e tabelave, grafikëve dhe përgatitjen e detyrave të ndryshme.
	Burimet:
Teksti mësimor; Mjete shkrimi; Fletore pune

	Metodologjia dhe veprimtaritë e nxënësve
Alfabeti i njëpasnjëshëm
Punë në grupe
Ushtrime

	Veprimet e kryera për trajtimin e situatës

1-Parashikimi i njohurive - Alfabeti i njëpasnjëshëm
Mësuesi:

I jep secilit nxënës një kopje të alfabetit të njëpasnjëshëm të paplotësuar.

Kërkon nga nxënësit të shkruajnë një koncept që ka lidhje me informacionin e lëndës së biologjisë të trajtuar në kapitullin e parë, sipas shkronjave të alfabetit.

I kërkon nxënësve të plotësojnë sa më shumë kuti që të munden.

Secili nxënës plotëson fletën e tij me alfabetin e njëpasnjëshëm, e shkëmben fletën e tij me shokun që ka pranë dhe ky veprim përsëritet disa herë me radhë.
A

Antilopa

B

Biomasë

Barngrënës

Baktere

Biodiversitet

C

Ç

D

Dielli

Drurë

Dh

E

Energji

Ekosistem

Ë

F

Fauna

Fruta

Fara

G

Grabitqarë

Gj

Gjarpërinj

H

Huta

I

Insekte

J

K

Konsumatorë

Kërpudha

Karboni

Komunitet

L

Ll

Lloje invazive

M

Mishngrënës

Minerale

Mbipopullim

N

Nivel trofik

Nj

O

P

Prodhues

Preja

Popullatë

Piramidat e numrave

Q

R

Rr

Rrjeta ushqimore

Rryma  energjisë

S

Sëmundje

Sh

Shpendë insektengrënës

T

Th

U

V

X

Xh

Y

Z

Zinxhirë ushqimorë

Zh

2-Ndërtimi i njohurive – DDM

Punë në grupe

Mësuesi ndan grupet e nxënësve dhe i udhëzon të punojnë me ushtrime.

Grupi i parë- Ushtrimi 2 faqe 50, në tekstin mësimor.

Veprimet e kryera për dhënien e përgjigjes së saktë:

Hapi i parë: Nxënësit lexojnë me kujdes ushtrimin duke u përqendruar te zinxhiri ushqimor.

Hapi i dytë: Nxënësit emërtojnë organizmat e zinxhirit ushqimor që përputhen me kategoritë:

a-grabitqar; b-pre; c-barngrënës; d-konsumator terciar; e-konsumator primar; f-në nivelin e parë trofik; g- në nivelin më të lart trofik

Grupi i dytë- Ushtrimi 2 faqe 50, në tekstin mësimor.

Veprimet e kryera për dhënien e përgjigjes së saktë:

Hapi i parë: Nxënësit lexojnë me kujdes ushtrimin duke u përqendruar në vizatimin që tregon rrjetën ushqimore të një pjese të pyllit.

Hapi i dytë: Nxënësit lexojnë alternativat dhe kthejnë përgjigje për secilën pyetje.

Grupi  i tretë: Ushtrimi 6, faqe 50 në tekstin mësimor.

Veprimet e kryera për dhënien e përgjigjes së saktë:

Hapi i parë: Nxënësit lexojnë ushtrimin dhe shikojnë me kujdes piramidën e biomasës.

Hapi i dytë: Nxënësit studiojnë piramidën dhe përputhin një nga organizmat e dhënë me nivelin e duhur trofik.  
3-Përforcimi i njohurive: Ushtrime

Veprimet e kryera për dhënien e përgjigjes së saktë:

Hapi i parë: Nxënësit lexojnë ushtrimin dhe shikojnë me kujdes grafikun që tregon se si rritet dhe pakësohet biomasa e çdo organizmi.

Hapi i dytë: Nxënësit sugjerojnë:

· Pse zvogëlohet biomasa e fitoplanktonit midis muajve qershor dhe korrik?

· Dy faktorë që do të kufizonin biomasën e fitoplanktonit nëse nuk do të kishte zooplankton.

	Vlerësimi:
Nxënësi vlerësohet për:

· Përdorimin e fjalorit të saktë shkencor gjatë orës së mësimit;

· Saktësinë e shprehjes së koncepteve për zinxhirët ushqimorë, rrjetat ushqimore, piramidat e biomasës dhe të numrave dhe biodiversitetin.

· Bashkëpunim dhe qëndrim etik gjatë punës në grup dhe gjatë diskutimeve.

	Detyrë dhe punë e pavarur:

Detyrë shtëpie

Nxënësi: Informacion-Tregoni disa mënyra të ruajtjes së biodiversitetit në vendin tuaj.


Planifikimi i orës mësimore – 20.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Ndotja e ajrit
2-Si punojnë shkencëtarët?

	Situata e të nxënit
Ndotja e ajrit dhe shëndeti i njeriut.

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në mënyrë konstruktive mbi shkaqet e ndotjes së ajrit.

Kompetenca e të menduarit: Nxënësi përpunon në mënyrë kritike informacionet për indikatorët biologjikë.

Kompetenca e të nxënit: Nxënësi parashtron pyetje dhe jep përgjigje mbi rëndësinë dhe mënyrat e zvogëlimit të ndotjes së ajrit.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan shkaqet dhe pasojat nga ndotja e ajrit.

· Krahason provat e drejtpërdrejta me burimet dytësore.

· Shikon në mënyrë kritike të dhënat e burimeve dytësore.

· Kupton bashkëlidhjen midis prodhimit të dioksidit të karbonit dhe ngrohjes globale.

· Vlerëson si punonin dje dhe si punojnë sot shkencëtarët.
	Fjalët kyçe: 

Ndotja e ajrit; Likenet; Indikatorë biologjikë; Gaze acide; Desulfurim; Marmita katalitike

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson zhvillimin e kompetencës së komunikimit midis nxënësve duke përdorur gjuhën dhe terminologjinë e shkencës gjatë orës së mësimit.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin. Për shembull, nëpërmjet përdorimit të TIK-ut nxënësi diskuton dhe ndan idetë e tij me shokët, por ka mundësi të konsultohet edhe me ekspertë të fushës, kur e ka të nevojshme.
	Burimet:
Teksti mësimor; Fletore pune; Efekti serë; Hetimi shkencor; Rrathët e trungjeve; Ndryshime klimatike

	Metodologjia dhe veprimtaritë e nxënësve
Diskutim për njohuritë paraprake
Punë në grupe

Di-Dua të Di-Mësova më shumë
Ditarët e të nxënit

	Përshkrimi kontekstual i situatës

Nga një studimi i bërë rezulton se është rritur numri i fëmijëve me probleme në frymëmarrje.

Shumë qytete hartojnë raporte ditore për ndotjen e atmosferës. Njerëzit me probleme në mushkëri duhet të shmangin zonat me ndotje shumë të lartë.

Cilat janë shkaqet e ndotjes? Si mund të mbrojmë shëndetin tonë?

	Veprimet e kryera për trajtimin e situatës

1-Parashikimi i njohurive - Diskutim për njohuritë paraprake
Mësuesi drejton pyetjet:

· Çfarë dini për ndotjen e mjedisit?

· Cilët janë gazet që shkaktojnë shiun acid?

· Si i dëmton bimët shiu acid?

Nxënësi para se të lexojë informacionin në tekst duhet të bëjë inventarin e njohurive paraprake për këto koncepte.

Mësuesi:

Nga përgjigjet e nxënësve vlerëson paraprakisht se sa njohuri kanë nxënësit për një temë të caktuar përpara se të lexojnë informacionin.

2-Ndërtimi i njohurive – DDM

D-D-M

Ndotja e ajrit  -   Si punojnë shkencëtarët

Di

Dua të di

Mësova

-Ndotja e ajrit shkaktohet nga gazet që çlirohen nga djegia  në motorët e makinave dhe nga ndotja e fabrikave.

- Atmosfera e mban Tokën të ngrohtë.

-Cilët janë gazet që shkaktojnë që ndotjen e ajrit?

-Çfarë janë indikatorët biologjikë?

- Çfarë shkaktojnë gazet acide?

- Çfarë problemesh shkakton shiu acid?

- Si mund të zvogëlohet ndotja e ajrit?

- A ka mundësi që efekti serë të vijë duke u rritur?

- Çfarë zbuluan shkencëtarët nëpërmjet hetimit shkencor?

-Gazet që shkaktojnë ndotjen e ajrit  janë dioksidi i squfurit, oksidet e azotit.

- Indikatorët biologjikë-likenet, shërbejnë për të përcaktuar shkallën e ndotjes, p.sh. nëse ndotja acide është shumë e madhe në një rajon nuk rriten likenet.

- Gazet acide shkaktojnë vështirësi në frymëmarrje dhe mund të jenë vdekjeprurëse te njerëzit me dëmtime të mushkërive.

- Shiu acid e bën tokën acide; dëmton shpërbërësit; tret aluminin; dëmton farat dhe gjethet; shkrin strukturat gëlqerore.

- Ndotja e ajrit mund të zvogëlohet me anë të desulfurimit ose marmitave katalitike.

- Arhenius parashikoi se dyfishimi i CO2 në atmosferë mund të rrit efektin serë me 1.5°C.

- Ata zbuluan bashkëlidhjen mes përqendrimit të CO2 dhe rritjes së temperaturës së tokës.

3-Përforcimi i njohurive: Ditarët e të nxënit (Ditari dypjesësh)
Mësuesi drejton pyetjet dhe nxënësit shkruajnë përgjigjet në një pjesë të ditarit ku bëjnë dhe komentet e tyre.
Pyetjet

Përgjigjet përkatëse

-Çfarë metode përdorën shkencëtarët në hetimin e tyre shkencor?

-Çfarë zbuluan ata gjatë hetimit të tyre?

-A ndajnë të gjithë shkencëtarët të njëjtin mendim për CO2?

-Shkencëtarët analizuan rrathët vjetorë të trungjeve dhe koren e akullt.

-Ata zbuluan se rritja e dioksidit të karbonit, ka ndikuar edhe më parë në rritjen e temperaturës.

-Disa shkencëtarë mendojnë se ndryshimet në orbitën e Tokës janë shkaktarë të ngrohjes globale dhe jo CO2.



	Vlerësimi i situatës:
Situata quhet e realizuar nëse nxënësi:

· Kupton se gazet acide shkaktojnë probleme të mëdha në shëndetin e njeriut.

· Kupton se shkencëtarët kryejnë hetime shkencore për të përcaktuar shkakun e ngrohjes globale.

	Vlerësimi:
Nxënësi vlerësohet për:

· Bashkëpunim dhe qëndrim etik gjatë punës në grup dhe gjatë diskutimeve;

· Identifikimin e shkaktarëve të ndotjes globale.

	Detyrë dhe punë e pavarur:

Detyrë shtëpie

Nxënësi: Plotëson ushtrimet 5.1 dhe 5.2  në fletore pune- faqe 32.


Planifikimi i orës mësimore – 21.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1. Ndotja e ujit
2. Kontrolli i vazhdueshëm i lumenjve

	Situata e të nxënit
Indikatorët biologjikë

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi zbaton mënyrat e të arsyetuarit shkencor dhe përdor terminologjinë e saktë shkencore për të folur për ndotjen e ujit dhe problemet e eutrofizimit.

Kompetenca e të menduarit: Nxënësi përpunon në mënyrë kritike informacionin për mënyrat që përdorin shkencëtarët në përcaktimin e ndotjes së lumenjve, liqeneve dhe mjediseve të tjera ujore.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore si për gjetjen e informacioneve dhe në përgatitjen e detyrave mbi ndotjen e ujit.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan shkaqet e ndotjes së ujit dhe pasojat që vijnë prej saj;
· Shpjegon rëndësinë e indikatorëve biologjikë në përcaktimin e ndotjes së lumenjve;
· Analizon ndotësit e qëndrueshëm të lumenjve.
	Fjalët kyçe: 

Ndotja; Eutrofizim; Indikatorë biologjikë; Bioakumulim

	Lidhja me fushat e tjera ose me temat ndërkurrikulare:
Gjuha dhe komunikimi: Aftëson nxënësit në përdorimin e terminologjisë së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Teksti mësimor; Fletore pune; Materiale nga interneti me pamje nga ndotja e ujit; Kompjuter

	Metodologjia dhe veprimtaritë e nxënësve
Stuhi mendimesh
Punë në grupe

DDM –Di/ Dua të di/ Mësova(Nxë)
Diskutim i drejtuar

	Përshkrimi kontekstual i situatës

Banorët e një qyteti, një ditë vunë re se në liqenin aty pranë disa peshq kishin ngordhur. Çfarë ka ndodhur në këtë liqen?

	Veprimet e kryera për trajtimin e situatës

1-Parashikimi i njohurive - Stuhi mendimesh

Ju drejtoj nxënësve këto pyetje:

· Shkruaj në tabelë konceptet:

Grupi i parë

[image: image47.png]



· Cili është një nga faktorët kryesorë jetikë që çon në ngordhjen e peshqve dhe të gjallesave të tjera në një mjedis ujor?

Grupi i dytë

· Cili është roli i baktereve që jetojnë në fundin e liqenit?

· Si ndikojnë plehrat në rritjen e algave në mjedise ujore?

Nxënësit:  Tregojnë mendimet e tyre për pyetjet e drejtuara nga mësuesi.

Mësuesi:  Shkruan në tabelë të gjitha idetë e diskutuara nga nxënësit. 

2-Ndërtimi i njohurive – DDM

Nxënësit:

Punojnë në grupe;

Lexojnë me kujdes informacionin e dhënë në tekst;

Plotësojnë kolonën – Di, me informacionin që dinë; në kolonën-Dua të di shkruajnë pyetje përreth çështjeve që ata duan të dinë më tepër; në kolonën e tretë bëjnë një përmbledhje të informacionit të ri që u përvetësua nga teksti.

Di

Dua të di

Mësova/Nxë

-Gjallesat kanë nevojë për oksigjen që të mbijetojnë.
-Algat e gjelbra e prodhojnë vet ushqimin.

-Konsumatorët e marrin ushqimin të gatshëm nga bimët.
1- Çfarë ndodh me gjallesat kur në një mjedis ujor hidhen shumë mbetje?

2-Çfarë është dhe si ndodh procesi i eutrofizimit?
3-Çfarë janë indikatorët biologjikë?
4-Çfarë përfaqëson procesi i bioakumulimit?

1-Kur në një mjedis ujor ka shumë mbetje dhe plehra, pakësohet oksigjeni dhe gjallesat ngordhin.

2-Eutrofizimi është një proces natyror që ndryshe mund të quhet një mplakje natyrore e ujëmbledhësve. Kur në një liqen, gjallesat vdesin, mbetjet e tyre dekompozohen, depozitohen në fundin e liqenit. Në këtë mënyrë pas 100 vitesh niveli i ujit bie derisa një liqen shndërrohet në një moçal.

3-Indikatorët biologjikë si algat, myshqet, peshqit ose jovertebrorët përdoren për të përcaktuar shkallën e ndotjes së një mjedisi.

4-Insekticidet që fermerët përdorin, pasi lahen nga bimët përfundojnë në ujë. Insekticidet përthithen nga peshqit. Fokat ushqehen me peshq,disa grabitqarë të tjerë ushqehen me foka p.sh. arinjtë. Insekticidet grumbullohen në trupin e arinjve. Ky proces quhet bioakumulim.

3-Përforcimi i njohurive: Diskutim i drejtuar 

Nxënësi:

· Shpjegon kushtet e nevojshme jetike për peshqit në një mjedis ujor;

· Tregon si realizohet procesi i eutrofizimit;

· Analizon rëndësinë e impianteve të pastrimit të ujërave të zeza;

· Përshkruan metodën e përcaktimit të ndotjes me anë të indikatorëve biologjikë;
· Tregon si ndodh procesi i bioakumulimit të pesticideve te gjallesat dhe pasojat.

	Vlerësimi i situatës:
Situata quhet e realizuar nëse nxënësi:

· Përshkruan kushtet e nevojshme për jetesën e gjallesave;

· Shpjegon si realizohet eutrofizimi i liqeneve;

· Shpjegon si ndodh bioakumulimi i pesticideve;

	Vlerësimi:
Nxënësi vlerësohet për:

· Pjesëmarrje aktive në punën në grup gjatë orës së mësimit;
· Përdorim të saktë të fjalorit shkencor gjatë orës së mësimit;

· Saktësinë më të cilën shpjegon konceptet: indikatorë biologjikë; eutrofizim; bioakumulim

	Detyrë dhe punë e pavarur:

Nxënësi punon ushtrimin 5.3, fletore pune –faqe 33.


Planifikimi i orës mësimore – 22.

Tematika: Ndërveprimet
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1. Mbrojtja e pyjeve
2-Përmirësimi i pyjeve

	Situata e të nxënit
Mbrojtja nga rrëshqitjet e dheut

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi paraqet mendimin e tij për mënyrat e mbrojtjes dhe përmirësimit të pyjeve duke përdorur fjalor të saktë shkencor.

Kompetenca e të nxënit: Identifikon dhe krahason informacionet e njohura me ato të panjohura për proceset e shpyllëzimit dhe shpjegon si ndikon ky proces në jetën e njeriut. 
Kompetenca personale: Merr pjesë ose udhëheq një grup pune, bashkëpunon me shokët dhe merr pjesë në fushata për përmirësimin e pyjeve.

	Rezultatet e të nxënit sipas kompetencave të fushës së orës mësimore
Nxënësi: 

· Kupton arsyet pse ndodhin shpyllëzimet.

· Diskuton rreth mënyrave për kufizimin e shpyllëzimeve.
	Fjalët kyçe: 

Shpyllëzim i pyjeve; Përmirësim i pyjeve

	Lidhja me fushat e tjera ose me temat ndërkurrikulare:
Gjuha dhe komunikimi: Ndihmon nxënësit për zhvillimin e kompetencës së komunikimit në gjuhën dhe terminologjinë e shkencës. 

Teknologjia dhe TIK: Mbështet hetimin e proceseve në fushën e shkencave dhe lehtëson përgatitjen dhe prezantimin e detyrave.
	Burimet:
Libri i nxënësit; Fletore pune; Pamje nga shpyllëzimi i pyjeve.

	Metodologjia dhe veprimtaritë e nxënësve
Stuhi mendimesh
Punë në dyshe
Ditari dy pjesësh/ Ditarët e të nxënit
Ushtrime

	Përshkrimi kontekstual i situatës

Shpesh shirat e rrëmbyer shpëlajnë shpatet e kodrave dhe në disa raste fshatra të tërë mbulohen nga balta. Si mund të parandalohen këto fenomene natyrore?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi pyet nxënësit:

· Cilat janë arsyet që njerëzit i presin drurët?

· Cilat janë pasojat negative të shpyllëzimeve në mjedis? 

Dëgjon mendimet e nxënësve, përmbledh njohuritë kryesore në tabelë dhe nxit diskutimin e mëtejshëm ku nxënësit shprehen për pasojat negative të shpyllëzimeve. 
2-Ndërtimi i njohurive – Ditari dy pjesësh/ Ditarët e të nxënit
Puna në dyshe 

Mësuesi:

Udhëzon nxënësit të lexojnë tekstin me kujdes që t`a kuptojnë atë dhe iu përgjigjen pyetjeve për konceptet bazë duke plotësuar tabelën.

Konceptet kyçe

Shpjegime përkatëse për konceptet

1- Çfarë përfaqëson shpyllëzimi?

2-Çfarë efekti negativ ka shpyllëzimi në mjedis?

3- Si mund të përmirësohen pyjet?
4-Cili është roli i bimëve në mbrojtjen e tokave?

1. Prerjen dhe largimin e drurëve të pyjeve, nga njeriu për arsye të ndryshme.

 2. Shpyllëzimi shkakton rrëshqitje dherash pasi dëmton shpatet e kodrave.

Shpyllëzimi shkakton pakësim të drurëve dhe rënie të fotosintezës, rritje të sasisë së CO2 dhe si rezultat ngrohja globale. 

3. Me anë të mbjelljes së fidanëve të rinj.

4. Rrënjët e drurëve dhe bimëve shërbejnë si një rrjetë gjigante që mbajnë dheun në vend.

3-Përforcimi i njohurive: Ushtrime 

Mësuesi:

Udhëzon nxënësit të punojnë me ushtrimin 5.4 mbi mbrojtjen e pyjeve në faqe 34 në fletoren e punës.

	Vlerësimi i situatës:
Situata quhet e realizuar nëse nxënësi:

· Përshkruan arsyet përse njerëzit presin drurët;

· Analizon pasojat negative të shpyllëzimit në një mjedis;

· Tregon disa nga përpjekjet e qeverive dhe shoqatave bamirëse për përmirësimin e pyjeve.

	Vlerësimi:
Nxënësi vlerësohet për:

· Arsyetimin e saktë mbi procesin e shpyllëzimit dhe pasojat negative që sjell ky proces për planetin tonë.

	Detyrë dhe punë e pavarur:

Përgatisni një prezantim me Power Point me temë: 

Si ndikon shpyllëzimi në klimën botërore?


Planifikimi i orës mësimore – 23.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Si të përdorim një çelës përcaktimi?
2-Përzgjedhja artificiale

	Situata e të nxënit
1-Çelës përcaktimi

2-Përzgjedhja e maceve

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi komunikon dhe diskuton në grup në mënyrë konstruktive se si mund të përdorin një çelës të përcaktimit të gjallesave.

Kompetenca e të menduarit: Nxënësi përpunon në mënyrë kritike informacionet për përcaktimin e llojeve.

Kompetenca e të nxënit: Nxënësi parashtron pyetje dhe jep përgjigje mbi rëndësinë e përzgjedhjes së llojeve më të mira nëpërmjet përzgjedhjes artificiale.

	Rezultatet e të nxënit sipas kompetencave të fushës së orës mësimore
Nxënësi: 

· Ndërton dhe përdor çelësat e përcaktimit për të identifikuar kafshët dhe bimët.

· Përshkruan mënyrën e prodhimit të varieteteve të reja përmes përzgjedhjes artificiale.
	Fjalët kyçe: 

Çelës përcaktimi; ADN; Llojshmëria; Mutacionet; Përzgjedhje artificiale

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson zhvillimin e kompetencës së komunikimit midis nxënësve duke përdorur gjuhën dhe terminologjinë e shkencës gjatë orës së mësimit.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Teksti mësimor; Fletore pune; Materiale nga interneti; Kompjuter

	Metodologjia dhe veprimtaritë e nxënësve
Diskutim për njohuritë paraprake
Punë në grupe

Tabela e koncepteve
Ushtrime

	Përshkrimi kontekstual i situatës

Tema e parë:

Aureli fotografoi 4 lloje macesh afrikane. Si duhet të veproni për t`i dalluar macet nga njëra-tjetra?

Tema e dytë:

Të gjitha macet kanë një emërtim shkencor të përbashkët:Felis catus. Të gjitha këto mace e kanë origjinën nga një mace e egër që ka jetuar në shkretëtirën e Lindjes së mesme. Çfarë ndodhi që macet e sotme nuk duken kaq të ndryshme midis tyre?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi drejton pyetjen:

Grupi i parë

Çfarë rruge do të ndiqni për të ndërtuar një çelës përcaktimi për të përcaktuar llojet e maceve që jepen në figurat e tekstit mësimor?

Grupi i dytë

Çfarë kuptoni me llojshmëri?
Përse njerëzit përpiqen të zgjedhin llojet më të mira të kafshëve?
Nxënësi: Lexon informacionin në tekst dhe diskuton për përgjigjet me shokët.
2-Ndërtimi i njohurive – Tabela e koncepteve
Nxënësi:
Plotëson tabelën e koncepteve dhe bën shpjegimet përkatëse për secilin koncept.

Konceptet

Shpjegimet përkatëse

1-Çelës përcaktimi

2-Llojshmëria

3-Përzgjedhje artificiale

4-Mutacione

1-Një mënyrë për përcaktimin e llojeve të ndryshme.

2-Macet kanë një llojshmëri të madhe. Secila prej tyre ka trashëguar nga prindërit një kombinim të veçantë gjenesh.

3-Njeriu përzgjedh llojet më të mira që i nevojiten atij nëpërmjet përzgjedhjes artificiale.

4-Mutacionet janë gabime që ndodhin në gjene dhe ato çojnë në lindjen e llojeve të reja.

3-Përforcimi i njohurive: Ushtrime 

Nxënësi:

Punon me ushtrimin 6.1 në faqe 35, në fletoren e punës.

Aftësohet në përdorimin e çelësit të përcaktimit të llojeve.

	Vlerësimi i situatës:
Situata quhet e realizuar nëse nxënësi:

· Mëson si të formulojë pyetje dhe si të ndërtojë një çelës për përcaktimin e gjallesave.

· Shpjegon përse njerëzit përdorin procesin e përzgjedhjes artificiale për riprodhimin e disa llojeve.

	Vlerësimi:
Nxënësi vlerësohet për:

· Bashkëpunim dhe qëndrim etik gjatë punës në grup dhe gjatë diskutimeve;

· Ndërtimin e një çelësi përcaktimi;
· Saktësinë me të cilën diskuton përse njeriu e shfrytëzon procesin e përzgjedhjes artificiale.

	Detyrë dhe punë e pavarur:

Detyrë shtëpie

Nxënësi: Plotëson ushtrimet 6.2 në fletore pune, faqe 36.


Planifikimi i orës mësimore – 24.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1. Si lind dhe zhvillohet një teori e re shkencore?
2. Ushtrime

	Situata e të nxënit
Evolucioni i llojeve

	Rezultatet e të nxënit sipas kompetencave kyçe

Kompetenca e komunikimit e të shprehurit: Nxënësi zbaton mënyrat e të arsyetuarit shkencor dhe kupton më qartë se si lind dhe zhvillohet një teori e re shkencore duke u shprehur me fjalor të pasur me terminologji shkencore.

Kompetenca e të menduarit: Nxënësi përpunon në mënyrë kritike informacionin mbi teorinë shkencore dhe zbaton njohuritë e fituara në ushtrime.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore për gjetjen e informacioneve mbi teoritë shkencore.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan si zhvillohen teoritë e reja.

· Zbaton njohuritë mbi teorinë shkencore në ushtrime.
	Fjalët kyçe: 

Teori shkencore; Pyetje; Hipoteza; Vëzhgime; Provat e evolucionit

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve duke përdorur terminologjinë shkencore në gjuhën e folur ose të shkruar për formulimin e një teorie.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin. Nxënësi shfrytëzon TIK për përgatitjen dhe prezantimin e detyrave.
	Burimet:
Teksti mësimor; Fletore pune

	Metodologjia dhe veprimtaritë e nxënësve
Stuhi mendimesh
Marrëdhëniet pyetje–përgjigje(MP-P)
Ushtrime

	Përshkrimi kontekstual i situatës

Darvini gjeti në ishujt e Galapagos shumë lloje trishtilash. Disa prej tyre kishin sqep të shkurtër e të fortë. Ky lloj sqepi është i dobishëm për të copëzuar farat dhe frutat e tipit të arrës dhe lajthisë. Disa trishtila kanë sqep të gjatë dhe të hollë, i cili është i dobishëm për t`u ushqyer me insekte. A kanë një paraardhës të përbashkët të gjitha këto lloje trishtilash?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi:

Shkruan në tabelë konceptet:

Trishtila, ishujt e Galapagos, pyetje, hipotezë, shpjegim i mundshëm, prova, teori shkencore dhe nxit nxënësit të formulojnë një hipotezë për evolucionin e trishtilave.

Mësuesi:

Shkruan në tabelë përgjigjet e nxënësve dhe i nxit ata të vazhdojnë të studiojnë hapat që përdor një shkencëtar për të formuluar një teori shkencore. 
2-Ndërtimi i njohurive – Marrëdhëniet pyetje –përgjigje(MP-P)
Marrëdhëniet pyetje –përgjigje e ndihmojnë nxënësin të analizojë dhe të kuptojë pyetjet. MP-P të formuluara nga mësuesi bëjnë ndarjen e pyetjeve në dy kategori:

· Ato që kanë përgjigje të dhëna nga një autor;

· Ato që kërkojnë përgjigje të cilat duhet të zbulohen nga nxënësi duke lexuar tekstin.

Mësuesi nxit dhe bashkëbisedon me nxënësit gjatë gjithë orës së mësimit.

Mësuesi drejton pyetjet:

1-Pse qeniet e gjalla janë kaq të ndryshme?

Nxënësi:

Teoria e evolucionit na jep një përgjigje pse në Tokë ka kaq shumë lloje të ndryshme.

Mësuesi

2-Cilat janë hapat që ndjek një shkencëtar për të arritur deri në formulimin e një teorie shkencore?

Nxënësi:

Shkencëtarët bëjnë vëzhgime, shtrojnë pyetje, sugjerojnë një shpjegim të mundshëm, marrin në konsideratë provat dhe nëse provat e mbështesin shpjegimin ata formulojnë një teori shkencore.

Mësuesi

3-Cili është thelbi i teorisë së evolucionit?

Nxënësi:

Darvini arriti në përfundimin se llojet i nënshtrohen përzgjedhjes natyrore. Llojet garojnë për mbijetesë dhe riprodhim dhe ata që arrijnë të riprodhohen, transmetojnë tiparet e tyre të dobishme, te pasardhësit.

3-Përforcimi i njohurive: Ushtrime 

Nxënësi:

Punon ushtrimin 6.3 në fletore pune, në faqen 37.

Tregon me anë të shembujve si lind dhe zhvillohet një teori shkencore.

	Vlerësimi i situatës:
Situata quhet e realizuar nëse nxënësi:

· Përshkruan hapat që ndjek një shkencëtar për të formuluar një teori shkencore;

· Shpjegon se trishtilat kanë patur një paraardhës të përbashkët nga i cili kanë evoluar llojet e tjera.

	Vlerësimi:
Nxënësi vlerësohet për:

· Shpjegimin e saktë të hapave që ndjek një shkencëtar për zhvillimin e një teorie shkencore.

· Bashkëpunim dhe qëndrim etik gjatë punës në dyshe, si dhe për saktësinë e përgjigjeve të dhëna gjatë orës së mësimit.

	Detyrë dhe punë e pavarur:

Detyrë shtëpie:

Nxënësi: Punon pyetjet 1, 2 në faqen 67 të tekstit mësimor.


Planifikimi i orës mësimore – 25.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1. Teoria darviniane e evolucionit
2. Trashëgimia e tipareve

	Situata e të nxënit
Përzgjedhja natyrore e llojeve

	Rezultatet e të nxënit sipas kompetencave kyçe

Kompetenca e komunikimit e të shprehurit: Nxënësi zbaton mënyrat e të arsyetuarit shkencor dhe kupton më qartë teorinë darviniane të evolucionit.

Kompetenca e të nxënit: Demonstron shkathtësi të përdorimit të TIK-ut në situata të ndryshme mësimore si për gjetjen e informacioneve mbi teorinë darviniane të evolucionit.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan teorinë darviniane të evolucionit përmes përzgjedhjes natyrore.

· Analizon si transmetohen tiparet e dobishme brez pas brezi te një lloj.
	Fjalët kyçe: 

Teoria e evolucionit; Mbiprodhim; Gara dhe përzgjedhja; Përzgjedhja natyrore; Trashëgimia e tipareve

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve duke përdorur terminologjinë shkencore në gjuhën e folur ose të shkruar për teorinë darviniane të evolucionit.

TIK-u mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin dhe i ndihmon ata për përgatitjen dhe prezantimin e detyrave.

	Burimet:
Teksti mësimor; Fletore pune

	Metodologjia dhe veprimtaritë e nxënësve
Lexim i drejtuar
Marrëdhëniet pyetje –përgjigje(MP-P)
Ushtrime

	Përshkrimi kontekstual i situatës

Shumë lloje kafshësh lindin shumë pasardhës. Sa do të ishte numri i tyre nëse ata do të mbijetonin të gjithë? P.sh. një lepur mund të lindë më shumë se 40 të vegjël në një vit.

A mbijetojnë të gjithë lepujt e lindur?

Përse numri i lepujve në natyrë nuk është shumë i madh?

	Veprimet e kryera për trajtimin e situatës

1-Parashikimi i njohurive - Lexim i drejtuar
Mësuesi:

Udhëzon nxënësit të lexojnë me kujdes informacionin për idetë ku mbështetet teoria darviniane e evolucionit dhe diskutojnë së bashku këto ide.

2-Ndërtimi i njohurive – Marrëdhëniet pyetje–përgjigje (MP-P)
Marrëdhëniet pyetje–përgjigje e ndihmojnë nxënësin të analizojë dhe të kuptojë pyetjet. MP-P të formuluara nga mësuesi bëjnë ndarjen e pyetjeve në dy kategori:

· Ato që kanë përgjigje të dhëna nga një autor;

· Ato që kërkojnë përgjigje të cilat duhet të zbulohen nga nxënësi duke lexuar tekstin.

Mësuesi nxit dhe bashkëbisedon me nxënësit gjatë gjithë orës së mësimit
Mësuesi drejton pyetjet:

1-Çfarë kuptoni me mbiprodhim të pasardhësve?

Nxënësi:

Organizmat e gjallë prodhojnë shumë pasardhës, por shumica e tyre nuk mund të mbijetojnë.

Mësuesi:

2- Përse garojnë gjallesat?

Nxënësi:

Bimët garojnë për llojin e tokës, ujin dhe dritën e diellit kurse kafshët garojnë për ushqim, territor dhe për partnerë.

Mësuesi

3-Çfarë përfaqëson përzgjedhja natyrore?

Nxënësi:

Natyra përzgjedh llojet që mund t`i mbijetojnë më mirë kushteve të ndryshme të mjedisit. 

Mësuesi:

4- Çfarë ndodh me tiparet e dobishme te gjallesat?

Nxënësi:

Kafshët e përshtatura më mirë lindin më shumë pasardhës dhe tiparet e tyre të dobishme transmetohen në brezat pasardhës.

Mësuesi:

5- Çfarë ndodh kur një lloj bëhet rezistent ndaj një helmi?

Nxënësi:

Llojet si, p.sh. minjtë që arrijnë të mbijetojnë ndaj helmit varfarinë,transmetojnë te pasardhësit tiparin e rezistencës.

3-Përforcimi i njohurive: Ushtrime 

Nxënësi:

· Plotëson ushtrimet në faqen 38, në fletoren e punës.

· Zbaton njohuritë në lidhje me njohuritë e marra në tekstin mësimor për teorinë darviniane të evolucionit.

	Vlerësimi i situatës:
Situata quhet e realizuar nëse nxënësi:

· Shpjegon idetë e teorisë darviniane të evolucionit.

· Përshkruan si mbijetojnë ato lloje që i përshtaten më mirë kushteve të mjedisit, pra përzgjidhen nga natyra.

	Vlerësimi:
Nxënësi vlerësohet për:

· mënyrën se si shpjegon idetë e teorisë darviniane të evolucionit;

· bashkëpunim dhe qëndrim etik gjatë punës në dyshe si dhe për saktësinë e përgjigjeve të dhëna gjatë orës së mësimit.

	Detyrë dhe punë e pavarur:

Detyrë shtëpie:

Nxënësi: Punon pyetjet 4, 5 në tekstin mësimor, në faqe 69.


Planifikimi i orës mësimore – 26.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Çfarë na bën të ndryshëm?
2-Gjenet

	Situata e të nxënit
Ndikimi i faktorëve mjedisorë te binjakët

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi diskuton në grup në mënyrë konstruktive duke dhënë informacion, argumente duke shtruar pyetje për një situatë dhe duke propozuar ide për arritjen e një rezultati të saktë shkencor.

Kompetenca e të menduarit: Nxënësi hulumton në mënyrë të pavarur për një situatë të caktuar, paraqet dhe interpreton rezultatet e punës, duke përdorur teknologjinë informative.

Kompetenca e të nxënit: Nxënësi bën përpunimin e informacioneve për një temë të caktuar në mënyrë të pavarur dhe efektive.

	Rezultatet e të nxënit sipas kompetencave të fushës së orës mësimore
Nxënësi: 

· Kupton se trashëgimia e tipareve nga prindërit te pasardhësit realizohet përmes materialit gjenetik që ndodhet në bërthamën qelizore.

· Mëson që gjenet janë pjesë e kromozomeve.
	Fjalët kyçe: 

Gjene; Tipare të trashëgueshme; Binjakë; Faktorë mjedisorë

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njeri-tjetrin.
	Burimet:
Libri i nxënësit; Fletore pune; Informacion nga interneti

	Metodologjia dhe veprimtaritë e nxënësve
Stuhi mendimesh
Tabela e koncepteve
Ushtrime

	Përshkrimi kontekstual i situatës

Ema dhe Bora janë binjake identike. Ato janë ndarë në lindje dhe janë rritur në familje të ndryshme. Në lindje ishte shumë e vështirë t`i dalloje nga njëra-tjetra. Me kalimin e viteve binjaket filluan të ndryshonin. Përse këto binjake në lindje ishin të ngjashme kurse me kalimin e viteve, kur ato qëndruan të ndara nga njëra-tjetra,ato ndryshuan shumë?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi drejton pyetjet:

· Cilat tipare keni trashëguar nga nëna? Po nga babai?

· Shumë prindër kanë më shumë se disa fëmijë. Shpjegoni përse fëmijët e tyre janë të ndryshëm?

Nxënësit japin mendimet e tyre për pyetjet e drejtuara nga mësuesi.

Mësuesi nxit diskutimin mes nxënësve dhe shënon në tabelë përgjigjet e tyre.
2-Ndërtimi i njohurive – Tabela e koncepteve
Mësuesi 

Udhëzon nxënësit të lexojnë informacionin dhe të plotësojnë tabelën e koncepteve.
Konceptet kryesore
Shpjegimet përkatëse:

1-Tiparet e trashëgueshme

2-Gjenet

3-Binjakë identikë

4-Faktorët që ndikojnë te binjakët

1-Tiparet që trashëgon çdo fëmijë nga prindërit si ngjyra e lëkurës, grupi i gjakut etj.

2-Bërthamat e qelizave përmbajnë një tërësi informacioni që quhen gjene. Gjenet kontrollojnë qelizat e tyre përmes rritjes dhe zhvillimit.

3-Binjakët identikë e marrin origjinën nga e njëjta vezë e pllenuar.

4-Faktorët që ndikojnë te tiparet e binjakëve janë:

· Faktorë që kontrollohen nga gjenet;

· Faktorë mjedisorë;

3-Përforcimi i njohurive: Ushtrime
Nxënësi:

Shpjegon si ndikojnë gjenet te tiparet e binjakëve identikë.

Analizon me anë të shembujve si ndikojnë faktorët mjedisorë te tiparet e prodhuara nga gjenet.

	Vlerësimi i situatës:
Situata quhet e realizuar nëse nxënësi:

· Analizon si ndikojnë faktorët mjedisorë në formimin e tipareve te binjakët identikë por që kanë jetuar në mjedise të ndryshme dhe larg prej njëra-tjetrës.

	Vlerësimi:
Nxënësi vlerësohet për:

· përshkrimin e saktë të koncepteve:gjen, pllenim, veza e pllenuar;

· shpjegimin se si ndikojnë në formimin e tipareve te binjakët, gjenet dhe faktorët mjedisorë.

	Detyrë dhe punë e pavarur:

Nxënësi: Punon pyetjet 5, 6 dhe 7 në tekstin mësimor.


Planifikimi i orës mësimore – 27.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1. Kromozomet
2. Ushtrime

	Situata e të nxënit
Përcaktimi i gjinisë te pasardhësit

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi diskuton në grup në mënyrë konstruktive duke dhënë informacion, argumente, duke shtruar pyetje për një situatë dhe propozon ide për arritjen e një rezultati të saktë shkencor.

Kompetenca e të menduarit: Nxënësi hulumton në mënyrë të pavarur për një situatë të caktuar, paraqet dhe interpreton rezultatet e fituara duke përdorur teknologjinë informative.

Kompetenca e të nxënit: Nxënësi bën përpunimin e informacioneve për një temë të caktuar në mënyrë të pavarur dhe efektive.

	Rezultatet e të nxënit sipas kompetencave të fushës së orës mësimore
Nxënësi: 

· Mëson që gjenet janë pjesë e kromozomeve.

· Kupton që ne trashëgojmë dy kopje të çdo kromozomi, një nga babai dhe një nga nëna.
	Fjalët kyçe: 

Kromozomet; Gjenet; Kromozomet seksuale

	Lidhja me fushat e tjera ose me temat ndërkurrikulare:
Gjuha dhe komunikimi: Aftëson nxënësit në përdorimin terminologjisë së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson përgatitjen dhe prezantimin e detyrave për një temë të caktuar.
	Burimet:
Teksti mësimor; Fletore pune

	Metodologjia dhe veprimtaritë e nxënësve
Lexim i drejtuar
Taksonomitë e Blumit
Ushtrime

	Përshkrimi kontekstual i situatës

Në bërthamën e qelizave të njeriut gjenden 23 çifte kromozomesh. Një nga kromozomet e çdo çifti trashëgohet nga nëna dhe tjetri nga babai. Vezët e pllenuara kanë mundësi të barabarta për të dhënë një pasardhës mashkull apo femër.

 Përcaktoni çfarë kromozomesh seksuale përmban zigota që do të japë një pasardhës femër?

Përcaktoni çfarë kromozomesh seksuale përmban zigota që do të japë një pasardhës mashkull?

	Veprimet e kryera për trajtimin e situatës

1-Parashikimi i njohurive - Lexim i drejtuar
Mësuesi prezanton rezultatet e të nxënit për temën mësimore dhe burimet që mund të përdorin nxënësit për të trajtuar me kompetencë situatën.

Mësuesi udhëzon nxënësit të lexojnë me kujdes materialin dhe të mbajnë shënim për konceptet kryesore.

2-Ndërtimi i njohurive – Taksonomitë e Blumit
Nxënësi:
· Përshkruan se gjenet janë pjesë e kromozomeve dhe përbëhen nga ADN-ja.

· Tregon sa kromozome kanë qelizat e trupit dhe qelizat seksuale te qelizat e njeriut.

· Dallon gjenet nga kromozomet.

· Shpjegon se ne trashëgojmë dy kopje të çdo gjeni, ku një kopje vjen nga nëna dhe një kopje vjen nga babai.

· Analizon kromozomet seksuale që gjenden te femrat dhe te meshkujt.

· Argumenton se çfarë e përcakton nëse veza e pllenuar do të japë një mashkull apo një femër.
3-Përforcimi i njohurive: Ushtrime 

Nxënësi punon ushtrimet në faqen 40 të fletores së punës mbi rolin e gjeneve si pjesë e kromozomeve.

	Vlerësimi i situatës:
Situata quhet e realizuar nëse nxënësi:

· Përcakton se çfarë kromozomesh përmban një zigotë që do të japë një embrion femër apo mashkull.

	Vlerësimi:
Nxënësi vlerësohet për:

· Përshkrimin e koncepteve: gjen, kromozom, ADN, kopje të gjenit, kromozome seksuale.

· Mënyrën se si argumenton se femrat kanë dy kromozome XX kurse meshkujt kanë dy kromozome XY.

	Detyrë dhe punë e pavarur:

Nxënësi: gjen informacion nga burime të ndryshme përse qeveritë dhe organizatat e bamirësisë duhet të rritin mjetet financiare për shërimin e malaries.


Planifikimi i orës mësimore – 28.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Zbulimi i trashëgimisë
2.-Ushtrime

	Situata e të nxënit
Gjenet dhe tiparet tona

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi diskuton në grup në mënyrë konstruktive duke dhënë informacion dhe argumente, duke shtruar pyetje për një situatë dhe duke propozuar ide për arritjen e një rezultati të saktë shkencor.

Kompetenca e të menduarit: Nxënësi hulumton në mënyrë të pavarur për një situatë të caktuar, paraqet dhe interpreton rezultatet e fituara para shokëve.

Kompetenca e të nxënit: Nxënësi bën përpunimin e informacioneve për temën mësimore në mënyrë të pavarur dhe efektive.

	Rezultatet e të nxënit sipas kompetencave të fushës së orës mësimore
Nxënësi: 

· Përdor njohuritë për gjenet dominante e recesive për shpjegimin e trashëgimisë së tipareve te pasardhësit.

· Punon ushtrime në lidhje me konceptet e trashëgimisë.
	Fjalët kyçe: 

Tipare; Gjene; Gjene dominonte; Gjene recesive; Trashëgimi

	Lidhja me fushat e tjera ose me temat ndërkurrikulare:
Gjuha dhe komunikimi: Aftëson nxënësit në përdorimin e terminologjisë së fushave të shkencës.

Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.

	Burimet:
Teksti mësimor; Fletore pune

	Metodologjia dhe veprimtaritë e nxënësve
Stuhi mendimesh

Lexim i drejtuar
Punë në grupe

Ushtrime

	Përshkrimi kontekstual i situatës
150 vjet më parë, një prift i quajtur Gregor Mendeli, shfrytëzoi mendimin e tij për të shpjeguar trashëgiminë edhe pse gjenet ende nuk ishin zbuluar. 

Çfarë përfaqësojnë “faktorët” ose ashtu si ne i quajmë sot,“gjenet” sipas teorisë së Mendelit?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi shkruan në tabelë konceptet: Mendeli, bimë bizelesh, tipare, gjene dhe i udhëzon nxënësit të thonë çfarë dinë përreth koncepteve. Mësuesi shënon në tabelë mendimet e tyre dhe i nxit që të shprehen më tepër.
2-Ndërtimi i njohurive – Veprimtari e leximit të drejtuar
Nxënësi:

Lexon në heshtje tekstin në faqe 70-71 për disa minuta.

Reflekton mbi informacionin e lexuar dhe i jep përgjigje pyetjeve që mësuesi drejton.

Çfarë kontributi ka dhënë Grigor Mendeli në shpjegimin e mënyrës së trashëgimisë së tipareve?

Përshkruani teorinë e Mendelit lidhjen “faktor”-tipare.

Dalloni gjenet dominante nga gjenet recesive?

Mësuesi:

Udhëzon nxënësit të plotësojnë tabelën e dhënë.

Nxënësi ju përgjigjen tre pyetjeve në tabelë dhe argumentojnë përgjigjet.

Çfarë metode ndoqi Mendeli për të shpjeguar trashëgiminë?

Çfarë zbuloi Mendeli?

Çfarë dallimi ka midis gjenit dominant dhe gjenit recesiv?
Mendeli ndoqi metodën eksperimentale të studimit të tipareve te bimët e bizeles.

Mendeli zbuloi se ka dy “faktorë”, që kontrollojnë çdo tipar nga të cilët njëri është me origjinë nga nëna dhe tjetri është me origjinë nga babai. Sot këta faktorë quhen “gjene”. Gjeni përcakton tiparin e bimës së bizeles.

Gjenet janë çift dhe organizmat trashëgojnë dy forma të ndryshme të një gjeni.

Kur njëri nga gjenet e një çifti është dominant ai kontrollon një tipar të caktuar, p.sh. gjeni, si ai që përcakton tiparin e bimës së bizeles dhe që pengon gjenin tjetër për të shprehur tiparin e bimës bizele shtatshkurtër, quhet gjen dominant.

3-Përforcimi i njohurive: Ushtrime 

Nxënësi:

Punon ushtrimet në faqen 41 të fletores së punës. 

Zbaton në ushtrime njohuritë mbi trashëgiminë e tipareve

Mësuesi drejton pyetje:

· Çfarë pyetjesh nuk keni mundur t`i jepni përgjigje?

· Çfarë do të mbani mend nga ky informacion?

Mësuesi sqaron paqartësitë që mund të kenë nxënësit.

	Vlerësimi i situatës:
Situata quhet e realizuar nëse nxënësi:

· Përshkruan teorinë e Mendelit për trashëgiminë e tipareve me anë të gjeneve.

	Vlerësimi:
Nxënësi vlerësohet për:

· saktësinë me të cilën përshkruan teorinë e Mendelit për trashëgiminë e tipareve.

	Detyrë dhe punë e pavarur:

Nxënësi punon pyetjen 6 në tekstin mësimor, faqe 77.


Planifikimi i orës mësimore – 29.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Inxhinieria gjenetike
2-Inxhinieria gjenetike dhe mjekësia

	Situata e të nxënit
Përparësitë e përdorimit të inxhinierisë gjenetike

	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij për përdorimin e teknikave të inxhinierisë gjenetike në dobi të njerëzve.

 Kompetenca e të menduarit: Nxënësi analizon, në mënyrë të pavarur, informacionet e marra nga burime të ndryshme mbi rolin e inxhinierisë gjenetike në mjekësi.
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit, komunikon lirshëm me shokët.

	Rezultatet e të nxënit sipas kompetencave të fushës së orës mësimore
Nxënësi: 

· Përshkruan se nëpërmjet teknikave të inxhinierisë gjenetike mund të prodhohen kafshë me tipare të reja.

· Shpjegon se si mund të përdoren bimët dhe kafshët e inxhinieruara gjenetikisht për prodhimin e barnave mjekësore.
	Fjalët kyçe: 

Inxhinieri gjenetike; Bioteknologji; Plasmid; Organizma të inxhinieruar gjenetikisht.

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore.

Teknologji dhe TIK: Nxënësi përdor sistemet e duhura kompjuterike për përgatitjen e detyrave dhe prezantimin e tyre.
	Burimet:
Teksti mësimor; Fletore pune; Informacione nga interneti

	Metodologjia dhe veprimtaritë e nxënësve
Stuhi mendimesh

DDM (di/Dua të Di/Mësova).
Punë në grupe

Diskutim i drejtuar

	Përshkrimi kontekstual i situatës

Disa minj të sapolindur, nën ndriçimin e dritës ultravjollcë, shkëlqejnë me ngjyrë të gjelbër. Shkencëtarët transferuan një gjen të kandilit të detit te vezët e miut. Ky gjen iu shtua gjeneve të tjerë në bërthamën qelizore. Shtimi i gjeneve të reja bëhet nëpërmjet teknikave të inxhinierisë gjenetike.

Cilat janë përparësitë e përdorimit të teknikave të inxhinierisë gjenetike në dobi të njeriut?

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi shkruan në tabelë konceptet:gjene, inxhinieri gjenetike, bioteknologji dhe drejton pyetjet:

a) Përse shërbejnë teknikat e inxhinierisë gjenetike?

b) Përse shërbejnë teknikat e bioteknologjisë?

Nxënësit shprehin mendimin e tyre. Mësuesi i organizon informacionet e mbledhura në një tabelë dhe diskutojnë së bashku përgjigjet. 

2-Ndërtimi i njohurive – DDM

Mësuesi:

Udhëzon nxënësit të lexojnë me kujdes informacionin e dhënë në tekst.

Nxënësi:

Drejton pyetje për paqartësitë në lidhje me përdorimin e teknikave të inxhinierisë gjenetike. 

Lexon me kujdes informacionin e dhënë në tekst.

Plotëson kolonën – Di, me informacionin që dinë; në kolonën-Dua të di, shkruajnë pyetje përreth çështjeve që ata duan të dinë më tepër; në kolonën e tretë bëjnë një përmbledhje të informacionit të ri që u përvetësua nga teksti.
Di

Dua të Di

Mësova

Gjenet janë segmente të ADN-së që mbartin informacion për një tipar të caktuar.

1-Cilat janë përparësitë e përdorimit të teknikave të inxhinierisë gjenetike?

2-Si transferohen gjenet te bakteret? 

3-Përse janë të dobishëm organizmat e inxhinieruar?

4-Si prodhohet insulina nëpërmjet teknikave të inxhinierisë gjenetike?

1-Inxhinieria gjenetike ka përparësi në raport me përzgjedhjen artificiale sepse ajo mund të përdoret për të shtuar gjene të reja që nuk gjenden në një lloj të caktuar.

2-Gjenet transferohen nëpërmjet plasmideve dhe procesi kalon në tre hapa.

3-Organizmat e inxhinieruara gjenetikisht,përmes futjes së gjeneve nga organizma të tjerë, mund të prodhojnë produkte të dobishme si p.sh, insulina.

4-Gjeni i insulinës transferohet te embrionet e gjedhit dhe të dhisë. Kur kafshët rriten, bashkë me qumështin prodhojnë dhe insulinën. Prej qumështit veçohet insulina.

3-Përforcimi i njohurive: Diskutim i drejtuar 

Nxënësi:

Përshkruan përparësitë e inxhinierisë gjenetike.

Tregon si bëhet transferimi i gjeneve me anë të plasmidit.

Analizon si realizohet prodhimi i barnave mjekësore nëpërmjet teknikave të inxhinierisë gjenetike.

	Vlerësimi i situatës:
Situata quhet e realizuar nëse nxënësi:

· Shpjegon përparësitë e përdorimit të teknikave inxhinierisë gjenetike në dobi të njeriut.

	Vlerësimi:
Nxënësi vlerësohet për:

· Saktësinë me të cilën shpjegon përparësitë e përdorimit të teknikave të inxhinierisë gjenetike në dobi të njeriut.

	Detyrë dhe punë e pavarur:

Nxënësi punon me ushtrimet në fletore punë në faqen 43 në lidhje me teknikat e transferimit të gjeneve.


Planifikimi i orës mësimore – 30.

Tematika: Diversiteti
	Fusha: Shkencat e natyrës
	Lënda: Biologji
	Shkalla IV
	Klasa IX

	Tema mësimore:   1-Ethet
2-Ushtrime-Përdorimi praktik i gjeneve

	Situata e të nxënit


	Rezultatet e të nxënit sipas kompetencave kyçe

Kompetenca e komunikimit dhe të shprehurit: Nxënësi shpreh mendimin e tij përse përzgjedhja artificiale dhe inxhinieria gjenetike mund të përdoren për prodhim barnash mjekësore.

Kompetenca e të nxënit: Nxënësi parashtron pyetje në lidhje me përzgjedhjen artificiale dhe përshkruan rëndësinë e saj në jetën e njeriut.
Kompetenca personale: Nxënësi demonstron vetëbesim dhe shkathtësi personale e ndërpersonale në orën e mësimit,komunikon lirshëm me shokët dhe shpreh mendimin e tij.

	Rezultatet e të nxënit sipas kompetencave të fushës së orës mësimore
Nxënësi: 

· Kupton se përzgjedhja artificiale dhe inxhinieria gjenetike mund të përdoren për prodhim barnash mjekësore.

· Përshkruan se si ndikon përzgjedhja artificiale në uljen e kostos së prodhimit të artemisinës.
	Fjalët kyçe: 

Rezistencë; Përzgjedhje artificiale; Inxhinieri gjenetike

	Lidhja me fushat e tjera ose me temat ndërkurrikulare:
Gjuha dhe komunikimi: Mundëson komunikimin midis nxënësve gjatë diskutimit dhe përshkrimit të koncepteve shkencore.

Shoqëria dhe mjedisi: Lidhja mes shkencave natyrore, teknologjisë ushqimit dhe shoqërisë përmirësojnë sjelljen për harmonizimin e marrëdhënieve të tyre me mjedisin ku jeton njeriu.
Teknologjia dhe TIK: Mbështet hetimin e proceseve në fushën e shkencave dhe lehtëson bashkëpunimin e nxënësve me njëri-tjetrin.
	Burimet:
Teksti mësimor; Fletore pune

	Metodologjia dhe veprimtaritë e nxënësve
Stuhi mendimesh
Taksonomitë e Blumit
Punë në dyshe
Ushtrime

	Përshkrimi kontekstual i situatës

Briani ka ethe sepse u pickua nga një mushkonjë dhe u prek nga malaria. Malaria shkaktohet nga një protozoar i cili futet në gjak përmes pickimit të mushkonjave. Të sëmurët me malaria blejnë barnat e duhura për t`u kuruar. Fatkeqësisht barnat nuk kanë efekt kurues kur përdoren për një kohë të gjatë. Një numër i vogël protozoarësh kanë gjene që pengojnë veprimin e e barnave mjekësore. Këta protozoarë falë rezistencës, mbijetojnë, riprodhohen dhe transmetojnë gjenet e tyre. Cilat janë përpjekjet e shkencëtarëve për gjetjen e kurave për luftimin e gjeneve rezistente te protozoarët.

	Veprimet e kryera për trajtimin e situatës

1-Parashikimi i njohurive - Stuhi mendimesh

Mësuesi:

Shkruan në tabelë konceptet: Malaria, protozoarë, mushkonja dhe nxit nxënësit të shprehin mendimet e tyre në lidhje me këto koncepte.

Nxënësit:

Japin mendimet e tyre për mënyrën e transmetimit të sëmundjes së malaries, mësuesi përmbledh në tabelë njohuritë e nxënësve dhe plotëson informacionin me njohuri të reja.
2-Ndërtimi i njohurive – Taksonomitë e Blumit
Mësuesi:

Bën një shpjegim të shkurtër të mënyrës se si protozoarët bëhen rezistentë ndaj barnave.
Nxënësi shfrytëzon burime nga teksti mësimor dhe:
· Evidenton se një numër i vogël gjenesh që gjenden te protozoarët,pengojnë veprimin e barnave mjekësore.

· Mëson se shkencëtarët,bazuar në përzgjedhjen artificiale kanë prodhuar varietete bimore me rendiment më të lartë në prodhimin e artemisinës.

· Shpjegon se si kontribuon inxhinieria gjenetike në rritjen e sasisë së artemisinës së prodhuar.

· Analizon se prodhimi i majave nga majatë realizohet në një kohë shumë të shkurtër dhe me kosto më të ulët se kur ajo prodhohet nga bimët.

· Argumenton përse qeveritë shpenzojnë miliona para për të shkatërruar protozoarin e malaries.

3-Përforcimi i njohurive: Ushtrime 

Nxënësi:

Punon ushtrimet në faqen 44 të fletores së punës.

Analizon nëpërmjet ushtrimeve ku konsiston përdorimi praktik i gjeneve.

	Vlerësimi i situatës:
Situata quhet e realizuar nëse nxënësi:

· Protozoari i malaries është shumë i vështirë për t`u mundur.

· Shkencëtarët përdorin përzgjedhjen natyrore dhe teknikat e inxhinierisë gjenetike për të prodhuar barna që kurojnë malarien me një kosto më të ulët.

	Vlerësimi:
Nxënësi vlerësohet për:

· saktësinë me të cilën shpjegon se përzgjedhja artificiale dhe inxhinieria gjenetike mund të përdoren për prodhim barnash mjekësore


Po





Pse





Jo





Marrin pjesë dy prindër me gjini të ndarë.


Pasardhësit kanë tipare nga të dy prindërit.


Pasardhësit formohen për një kohë të gjatë.


Ky riprodhim sjell variacion në një popullatë





Merr pjesë një prind.


Pasardhësit janë klone të prindërve.


Pasardhësit formohen për një kohë më të shkurtër.


Ky riprodhim nuk sjell variacion në popullatë





Në tekst





Arsyetova 


me shokun





Në tekst dhe 


mendimi im





Mendimi im





Në libër





Në mendjen time





MP-P





MP-P





MP-P





MP-P





5.Konsumatorë të nivelit të lartë





4.Konsumatorë të rendit të dytë





3.Konsumatorë të rendit të parë





2.Prodhuesit  10 000 kg





1.Dekompozuesit

Çfarë po mësoj?





Shpërbërësit zbërthejnë biomasën dhe rikthejnë mineralet në tokë.


Bakteret dhe kërpudhat janë një pjesë shumë e rëndësishme e zinxhirëve ushqimorë.


Dekompozuesit kontribuojnë në kthimin e dioksidit të karbonit në atmosferë.














Çfarë di që më parë rreth kësaj?


Shpërbërësit zbërthejnë mbetjet shtazore,  si dhe bimët e kafshët e ngordhura.


Shpërbërësit duke zbërthyer mbetjet, rikthejnë mineralet në tokë.


Frymëmarrja e të gjithë organizmave të një zinxhiri ushqimor e kthen dioksidin e karbonit në ajër ose në ujin e oqeaneve. 











Marrëdhëniet shkak-pasojë


Shpërbërësit kontribuojnë në riciklimin e elementeve në natyrë.


Dekompozuesiti zbërthejnë bimët dhe kafshët e ngordhura për të çliruar energji.


Dekompozuesit çlirojnë mineralet nga mbetjet bimore dhe shtazore dhe kthejnë dioksidin e karbonit në ajër.








Faktorët që çojnë në pakësimin e popullatave





Sëmundjet





Ndotja e mjedisit





Pakësimi i ushqimit





Numri i individëve të vrarë nga grabitqarët dhe sëmundjet.





Ruajtja e farave


Biodiversiteti bimor mund ta ruajmë përmes koleksionit të farave në banka speciale si Banka e Mijëvjeçarit të Farave në Angli. 





Mbrojtja e faunës së egër


Biodiversiteti shtazor mund të konservohet duke ruajtur spermën e llojeve të ndryshme shtazore dhe duke e përdorur atë për çiftimin e popullatave të izoluara.








Krahasimi i biodiversitetit


Disa vende kanë një biodiversitet të lartë. Bimët që jetojnë në këto ekosisteme prodhojnë më biomasë, si rezultat mund të ushqejnë më shumë kafshë. Në disa vende të tjera kanë një biodiversitet të ulët, kjo varet nga faktorët klimatikë.





Ruajtja e pyjeve


Larmia e madhe e bimëve në pyjet tropikale me shira krijon habitate nga më të ndryshmet për kafshët. Numri i llojeve shtazore që jetojnë në këto pyje është shumë i madh. Prerja e pyjeve për hapjen e tokave për kullota pakëson biodiversitetin në mënyrë të menjëhershme.





Ruajtja e biodiversitetit

